
 100 آمد چکوال کی لکھنہ  عبدالشکورب  مولانا

6226

A



 5  

 حید الحنف کے نسبی اسلاف عبدالو  

ء بروز ۱۹۴۹مئی  ۱۱ھ بمطابق ۱۳۶۸رجب المرجب  ۱۲راقم الحروف 

 ۔محلہ امدادیہ جامع مسجد میں پیدا ہوا ،بدھ بوقت دوپہر بمقام چکوال شہر

آبائی وطن چکوال شہر سے مغرب میں چار کلومیٹر کے فاصلے پر ایک 

 سے ایک بزرگ کے اجداد میںراقم الحروف  ۔گاؤں اوڈھروال ہے

جھامرہ نزد ہجری میں موضع گیارہویں صدی  ؒبحافظ محمد عبداللطیف

سے یہاں تعلیم قرآن کے حصول کے ضلع چکوال کلرکہار تحصیل میانی، 

نے صاحبب  درس ان کے استاذ بابا عبدالشکور ۔ یہلیے قیام پذیر ہوئے

حکم پر کے  عبدالشکور صاحبباستاذ شروع کیا تھا۔ تکمیل تعلیم کے بعد 

اوڈھروال کے درس قرآن کا چارج سنبھالا۔ یہاں قرآن  کریم تجوید 

 کے ساتھ  حفظ کرایا جاتا تھا۔ 

 مولانا برہان الدین صاحب اوڈھروال 

کی پانچویں پشت میں عبدالوحید  ؒبحب( حافظ عبداللطیف صا۲)

الدین صاحب  برہانکے والد عبدالرشید صاحب کے پڑنانا حافظ  حنفی

جب اس درس گاہ کے معلم بنے تو انہوں نے یہ درس و تدریس کا سلسل 

ء میں آپ کا انتقال ہوا۔ ان کے دو بیٹے ۱۹۱۸برس تک جاری رکھا۔  ۶۵

 اہل  اور حافظ احمدصاحب تھے، حافظ صابر دین 
ِ
دین صاحب جو کہ خادم

حید حنف( کے والد عبدالرشید صاحبب کے نانا تھے۔ یہ سنت )عبدالو

درس دور دور تک مشہور ہوا سینکڑوں طلبہ یہاں سے قرآن مجید حفظ کر 

 سال تھی۔  ۱۰۳کے گئے۔ وفات کے وقت عمر 

 میں حضرت محمد بن راقم الحروف کا سلسل نسب اکتالیسویں پشت

 ۔ سے جا ملتا ہےمل کر حضرت  علی المرتضیٰؓ  حنفیہ سے

 ین صاحب کھوکھر زیرد مولانا احمد 

( حافظ احمد دین صاحب حافظ قرآن ہونے کے علاوہ مستند عالم  ۳)

بھی تھے انہوں نے دہلی میں مفتی اعظم ہند حضرت مولانا مفتی کفایت 

ور پھر طب اللہ صاحب دہلوی )نور اللہ مرقدہٗ( سے دورہ حدیث  کیا تھا ا

ء میں کھوکھر ۱۸۹۲ٹی کے نباض ہوئے۔ کی تعلیم بھی حاصل  کر کے وہ چو

 زیر تشریف لے گئے۔ 

مولانا حافظ احمد دین صاحبب نے کھوکھر زیر درس قرآن کریم کے 

ساتھ طلبہ کو تفسیر، حدیث اور فقہ کے علوم پڑھانے کا سلسل بھی شروع 

 سینتیسکیا۔ کھوکھر زیر درس گاہ میں آپ نے 

(۳۷)

 برس تک تعلیم دی۔  

ھ بروز اتوار کھوکھر زیر ۱۳۴۷رمضان  ۲۲ء مطابق ۱۹۲۹مارچ  ۴اور 

ہی میں وفات ہوئی اور وہاں ہی آپ کی تدفین ہوئی۔ آپ کے دو بیٹے 

تھے۔ استاد حافظ محمد مخدوم صاحب اور پروفیسر حافظ عبدالرزاق 

آپ کے فرزندِ  صاحب۔ آپ کی وفات کے بعد درس کا سلسل جاری رہا،

م صاحبب نے اس درس گاہ کا چارج سنبھالا اور اکبر جناب حافظ محمد مخدو

سال تک کھوکھر زیر آپ نے درس و تدریس کے فرائض سر  ۲۰تقریباً 

انجام دیے۔ اس دوران سینکڑوں حفاظ کرام تیار کیے، پھر وہ چکوال میں 

 آ گئے۔ اور یہاں درسِ قرآن کا سلسل جاری کیا۔ 

  محمد مخدوم صاحبب فظحا 

ین صاحب کے پوتے اور استاد احمد دین صاحب آپ استاذ برہان الد

ھ اوڈھروال میں پیدا ۱۳۲۴ء مطابق ۱۹۱۱کے بیٹے تھے۔ آپ 

 ہوئےتھے۔ 

ء تک بیس سال کھوکھر زیر میں پڑھانے کے بعد ۱۹۴۹ء سے ۱۹۲۹

6231

A



 10 

 

انہوں  ء میں چکوال منتقل ہو گئے اور یہاں۱۹۴۹حافظ محمد مخدوم صاحب 

 ۔ نے پہلے اپنے گھر درس قرآن کھولا

مدنی جامع مسجد چکوال میں بھی حضرت مولانا قاضی مظہر حسین 

صاحبب کے تشریف لانے سے قبل جبکہ یہ مسجد مہاجرین کہلاتی تھی، 

آپ درس قرآن پڑھاتے رہے۔ آپ کی منزل اس قدر پختہ تھی کہ 

پر شاید ہی کبھی کوئی غلطی قرآن مجید رمضان میں سناتے ہوئے کسی مقام 

ل کی عمر میں آپ نے پڑھانا شروع کر دیا تھا، جب تک آئی ہو۔ گیارہ سا

صحت رہی ہجویری مسجد چکوال میں درس قرآن پڑھاتے رہے۔ اور 

 آخری عمر میں اپنے مکان پر طلبہ کو پڑھاتے تھے۔ 

ا ء میں جبکہ آپ نے اپنے گھر درس قرآن کا شعبہ جاری کیا ہو۱۹۵۳

نی قاعدہ آپ سے شروع کیا۔ تھا راقم الحروف )عبدالوحید حنف( نے قرآ

ء میں آپ سے ہی حفظ قرآن مکمل کرنے کی ۱۹۶۴اور الحمدللہ  کہ 

سعادت بھی حاصل ہوئی۔ استاذ حافظ محمد مخدوم صاحبب نے اپنی وفات 

ء تک قرآن مجید حفظ کرانے کا سلسل جاری رکھا۔ سینکڑوں اللہ ۱۹۸۷

روں نے ناظرہ قرآن بندوں نے ان سے قرآن مجید حفظ کیا اور ہزا کے

مجید کی انُ سے تعلیم حاصل کی۔ 

1

 

                                                      
 ناشر ادارہ نقشبندیہ لاہور۔  ۲لفہ پروفیسر عبدالرزاق صآئینہ ایام۔ آپ بیتی مؤ  1

 چکوال میں آپ کا مزار محلہ سرگوجرہ کے قبرستان میں ہے۔ 

 ء(۱۹۱۶ء المتوفی ۱۸۷۱مولانا صابر الدین چکوالی )المولود  

حنف(  مولانا صابر الدین صاحب چکوالی راقم الحروف )عبدالوحید

کے نانا احمد دین صاحب کے کے والدِ گرامی صوفی عبدالرشید صاحب 

بھائی تھے۔ اور استاذ محمد مخدوم صاحب کے چچا تھے۔ ان کے حالات 

میں لکھتے ہیں۔  ۸زندگی میں مولانا ابوالحسن علی ندوی نزہۃ الخواطر ج

ی، بہت ہی نیک علماء میں 

م
ہ ل
ج 

سے محترم فاضل صابر الدین حنف چکوالی 

 قرآن پاک حفظ ء میں پیدا ہوئے۱۸۷۱ھ مطابق ۱۲۸۸ایک تھے۔ 

کیا۔ اپنے والد )مولانا برہان الدین صاحب سے( اور قاضی غلام محمد 

چکوالی کے علاوہ اپنے علاقہ کے دوسرے علماء سے بھی درسی کتابیں 

پڑھیں پھر گنگوہ کا سفر کیا فنِ حدیث محدث رشید احمد گنگوہی سے 

ے  اپنے علاقہ میں لوٹ آئے۔ پڑھانے اور فائدحاصل  کیا۔ پھر

پہنچانے میں لگ گئے، آپ بڑے ہی عبادت گزار تھے، بہت زیادہ 

رجب  ۸نیکیاں کرنے والے، شریف خاندان  اور اچھے اخلاق کے تھے۔ 

ء میں آپ نے انتقال فرمایا۔ ۱۹۱۶مئی  ۱۱ھ مطابق ۱۳۳۴

1

 

                                                      

 
1
مطبوعہ دار الاشاعت اردو بازار کراچی۔ تذکرہ علمائے پنجاب۔ موہلفہ  ۳۶۴ص ۶ج نزہۃ الخواطر 

 ۔ ۲۳۲ص ۱اختر راہی ج

 ٰ
ّ
شریف ضلع جہلم کے بزرگوں سے  مولانا صابر الدین صاحب کو لِِ

ٰ شریف ضلع جہلم میں پڑھاتے بھی  نسبت
ّ
تھی۔ آپ کافی عرصہ لِِ

رہے۔ آپ کی آخری آرام گاہ اوڈھروال کے قدیمی قبرستان میں اپنے 

والد استاذ برہان الدین صاحب کے مزار کے ساتھ ہے جو کہ استاذ حافظ 

صاحب کے مزار کے احاطہ م صاحب اور استاذ حافظ محمد لطیف محمد معصو

 ء میں آپ کا انتقال ہوا۔۱۹۱۸۔ میں واقع ہے

( راقم الحروف )عبدالوحید الحنف( کے والد صوفی عبدالرشید ۲)

ء بعد نماز  جمعہ ۱۹۶۴؍اپریل ۱۰صاحب کی ڈائری میں لکھا ہوا ہے کہ: 

تقریر کرتے ہوئے الحاج  مبارک چکوال مسجد خواجگان اجلاس عام میں

کہ انجم اسلامیہ چکوال  احمد صاحب ایل۔ ایل۔ بی نے سنایا قاضی غلام

کے بانی مولوی صابر الدین صاحب اوڈھروالوی، قاضی ضیاء الدین 

صاحب ڈسٹرکٹ انسپکٹر و قاضی غلام ربانی صاحب تھے اور مسلک اہل 

 سنت و الجماعت تھا۔

 اوڈھروال حافظ عبدالحکیم بن شرف دین۔ 

پیدا ہوئے۔  ء  میں  اوڈھروال میں۱۸۹۰حافظ عبدالحکیم صاحب 

 آپ نے اوڈھروال ہی میں حفظ قرآن کیا۔ 

 اور کچھ عرصہ جمالوال تحصیل چکوال میں درس قرآن میں پڑھایا۔ 

آپ کی شادی استاذ احمد دین صاحب کی دختر نور فاطمہ صاحبہ سے 

 ہوئی۔ 

  رفیق، الحلیم، حافظ عبدالرشید، حافظ محمدآپ کی اولاد میں حافظ عبد

 اور دو بیٹیاں غلام ہاجرہ اور غلام صغریٰ ہوئیں۔  حافظ محمد نذیر بیٹے تھے

ھ بروز ہفتہ انتقال ہوا۔ ۱۳۸۹شوال  ۱۷ء مطابق ۱۹۶۹دسمبر  ۲۷

 اوڈھروال کے قبرستان میں تدفین ہوئی۔ 

 عبدالرشید بن عبدالحکیم۔ اوڈھروال 

اوڈھروال   حافظ عبدالرشید بن حافظ عبدالحکیم ساکن اوڈھروال،

ھ بروز ۱۳۳۲ن المعظم شعبا ۲ء مطابق ۱۹۱۴جون  ۲۷ضلع چکوال میں 

 ہفتہ اوڈھروال میں پیدا ہوئے۔ 

 ء میں چھ سال کی عمر میں سکول میں داخل ہوئے۔ ۱۹۲۲

 ء میں چھٹا پارہ اوڈھروال مسجد کے درس میں ختم کیا۔ ۱۹۲۴

 ھا۔ میں ساتواں اور آٹھواں پارہ رتہ شریف درس میں پڑ ء۱۹۲۴

 تک اوڈھروال میں  پڑھا۔  ۲۷ء میں پارہ ۱۹۲۶ء اور ۱۹۲۵پھر 

ء میں ختم قرآن کھوکھر زیر میں نانا احمد دین صاحب کے پاس ۱۹۳۰

 کیا۔ 

 ء کو نارمل سکول چکوال میں ملازمت اختیار کر لی۔  ۱۹۳۰جون  ۵

 رنمنٹ ہائی سکول میں ملازمت اختیار کی۔ ء کو گو۱۹۳۱یکم ستمبر 

 گورنمنٹ ڈگری کالج چکوال میں تبادلہ ہو گیا۔ ء کو ۱۹۴۹جون  ۱۶

 ء میں گورنمنٹ ڈگری کالج سے پنشن حاصل کی۔ ۱۹۶۸مئی 

 ء بروز ہفتہ۔ ۱۹۹۰نومبر  ۱۰ھ مطابق ۱۴۱۱ربیع الاول  ۲۱وفات 

 اجمالی تذکرہ آلِ عبدالرشید اوڈھروال 

 عبدالمجید بن عبد الرشیدحافظ  

ھ ۱۳۶۱ء مطابق یکم صفر المظفر ۱۹۴۲فروری  ۱۷آپ اوڈھروال میں 

 میں پیدا ہوئے۔ 

 ء میں استاذ مخدوم صاحب سے پڑھنا شروع کیا۔ ۱۹۴۸

ء کو استاذ مخدوم صاحب کے پاس سترہ پارہ حفظ ۱۹۵۱جولائی  ۱۲

 شروع کیا۔ 

ٹھارھواں پارہ حفظ ء کو استاذ مخدوم صاحب کے پاس ا۱۹۵۱اگست  ۱۸

 شروع کیا۔ 

اں پارہ حفظ مخدوم صاحب کے پاس انیسو ء کو استاذ۱۹۵۱ستمبر  ۱۹

 شروع کیا۔ 

ء کو استاذ مخدوم صاحب کے پاس بیسواں پارہ حفظ ۱۹۵۱اکتوبر  ۱۸

 شروع کیا۔ 

ء کو استاذ مخدوم صاحب کے پاس اکیسواں پارہ حفظ ۱۹۵۱نومبر  ۳

 شروع کیا۔ 

استاذ مخدوم صاحب کے پاس بائیسواں پارہ حفظ ء کو ۱۹۵۱دسمبر  ۱۱

 شروع کیا۔ 

و اں پارہ حفظ ۱۹۵۲جنوری  ۱۳
 س
ی

 

ئ

 

ت

ء کو استاذ مخدوم صاحب کے پاس 

 شروع کیا۔ 

ء کو استاذ مخدوم صاحب کے پاس چوبیسواں پارہ ۱۹۵۲فروری  ۱۲

 حفظ شروع کیا۔ 

ء کو استاذ مخدوم صاحب کے پاس پچیسواں پارہ حفظ ۱۹۵۲مارچ س ۱۲

 ع کیا۔ شرو

اں پارہ حفظ ء کو استاذ مخدوم صاحب کے پاس چھبیسو۱۹۵۲اپریل  ۱۸

 شروع کیا۔ 

 بوجہ رمضان المبارک اسباق بند رہے۔

ء کو استاذ مخدوم صاحب کے پاس ستائیسواں پارہ حفظ ۱۹۵۲جون  ۳

 شروع کیا۔ 

ء کو استاذ مخدوم صاحب کے پاس اٹھائیسواں پارہ ۱۹۵۲جولائی  ۱۱

 حفظ شروع کیا۔ 

پارہ حفظ ء کو استاذ مخدوم صاحب کے پاس انتیسواں ۱۹۵۲؍ اکتوبر ۲

 شروع کیا۔ 

ء کو استاذ مخدوم صاحب کے پاس تیسواں پارہ حفظ ۱۹۵۲نومبر  ۲

 شروع کیا۔ 

سال  ۱۱ء ختم قرآن مجید حفظ مکمل ہوا۔ عمر پونے ۱۹۵۲نومبر  ۲۷

 تھی۔ 

 ء گردان میں ایک ایک پارہ شروع ہوا۔ ۱۹۵۲نومبر  ۲۹

 ء کو گردان میں خدا کے فضل سے ختم ہوا۔ ۱۹۵۳مئی  ۲

ء کو سکول کی تعلیم ماسٹر فضل داد صاحب تھوہا بہادر ۱۹۵۳ کتوبرا ۱۴

 والوں سے شروی کی۔ 

ء کو اسلامیہ ہائی سکول چکوال پانچویں جماعت کی ۱۹۵۳اکتوبر  ۱۸

 تعلیم شروع کی۔ کلاس انچارج نیک عالم تھے۔ 

نمبر حاصل کر کے  ۵۹۱نمبروں سے  ۸۵۰ء۔ مڈل پاس کیا۔ ۱۹۵۶

 سکول میں فرسٹ آئے۔ 

نمبر لے کر  ۶۳۶میں سے  ۸۵۰ء کو میٹرک میں ۱۹۵۸یکم اپریل 

 سکول میں دوم آئے۔ 

ء گورنمنٹ ڈگری کالج چکوال میں گیارہویں جماعت میں ۱۹۵۸

 داخلہ لیا۔ 

 ء میں ایف ایس سی میں کامیابی حاصل کی۔ ۱۹۶۰

ء میں ۱۹۶۲آپ نے گورنمنٹ ڈگری کالج چکوال سے بی ایس سی 

صل کی اور اس کے ساتھ ساتھ جامعہ عربیہ اظہار کیا۔ اور کامیابی حا

 کتابیں پڑھیں۔  الاسلام سے دینی علوم میں درسی

 کیا۔  ء میں گورنمنٹ کالج لاہور سے ایم ایس سی فزکس پاس۱۹۶۴

 ء پنجاب یونیورسٹی سے ایم اے اردو بھی پاس کیا۔ ۱۹۶۶

ء میں گورنمنٹ کالج تلہ گنگ میں لیکچرار مقرر ۱۹۶۴دسمبر  ۱۱

کے ء کو گورنمنٹ کالج چکوال میں فزکس ۱۹۶۷نومبر  ۳ئے۔ اور پھر ہو

 دن سروس کر کے ریٹائرڈ ہو گئے۔  ۵ماہ،  ۲سال،  ۳۷پروفیسر رہے اور 

عت کے ساتھ بیرون ملک اردن وغیرہ کا بھی آپ نے تبلیغی جما

دورہ کیا۔ ماشاء اللہ انگلش، اردو، پنجابی، عربی، فارسی زبانوں میں مہارت 

 ہے اور دوران تبلیغ ان زبانوں میں کلام کرتے ہیں۔  حاصل

؍ اکتوبر ۵آپ کی اولاد میں بڑے بیٹے غفران الکبریاء ہیں ولادت 

اور چکوال ہومیو کالج چکوال کے پرنسپل ء، جو کہ ہومیو ڈاکٹر ہیں ۱۹۷۲

 ہیں۔ 

 ۲۶دوسرے بیٹے حافظ مولانا محمد رضوان المصطفیٰ صاحب ولادت 

لم دین ہیں اور انہوں نے جامعہ اسلامیہ بنوری سائٹ ء، عا۱۹۷۵جولائی 

 افتاء کیا اور دار الافتاء میں مفتی کا کراچی سے دورہ حدیث اور تخصص

اظہار الاسلام امدادیہ جامعہ مسجد چکوال میں  کورس کیا۔ اور جامعہ عربیہ

 مفتی اور استاذ الحدیث ہیں۔ اولاد میں حسن معاویہ، صفیہ اسماء ہے۔ 

( ۱ نعمان فاروق ہیں جن کے تین بیٹے )تیسرے بیٹےآپ کے 

عا ن ہیں۔ )۳( عبدالمنان )۲عبدالحنان )

 

سی
م
ل

بیٹی ( قدسیہ نایاب ۴( عبدا

 ہے۔ 

بلال ہیں جو کہ حافظ قرآن ہیں اور  آپ کے چوتھے بیٹے صفوان

انگلینڈ میں تدریس کرتے ہیں۔ ان کے دو بچے ہیں۔ ایک کا نام محمد یحییٰ 

 م سمیہ کوثر ہے۔ اور بچی کا نا

 ( حافظ عبدالحمید بن عبدالرشید۲) 

ھ ۱۳۶۴ذی الحجہ  ۲۴ء مطابق ۱۹۴۵نومبر  ۳۰آپ اوڈھروال میں 

 بروز جمعہ پیدا ہوئے۔ 

ء کو قرآن مجید حفظ شروع ۱۹۴۹مئی  ۱۱وم صاحب سے استاذ محمد مخد

 کیا۔ 

آپ نے عصری علوم میں ایم  اے اسلامیات کیا۔ اور کچھ عرصہ ائیر 

 فورس میں رہے۔ پھر وہاں سے چھوڑ کر لاہور میں ملازم رہے۔ پھر انگلینڈ

سال سے درس و تدریس کرتے ہیں اور  ۳۰چلے گئے۔ اب وہاں عرصہ 

 اس دوران تعلیم قرآن حاصل کر چکے ہیں۔  آپ سے کثیر طلبہ

( حافظ باسط حمید ۲( حافظ ڈاکٹر راشد حمید۔ )۱بیٹے ) ۴آپ کی اولاد میں 

( ۱( حافظ ثاقب حمید ہیں اور تین بچیاں ہیں۔ )۴ ماجد حمید )( حافظ۳)

( ناصرہ ۔ان میں سے حافظ ماجد حمید نے انگلینڈ میں ہی ۳( ذاکرہ )۲شاکرہ )

 نظامی کی تکمیل کر کے پاکستان میں آ کر دورہ حدیث کتب عربی درسِ 

 کر شریف کے لیے جامعہ حنفیہ تعلیم الاسلام جہلم میں داخلہ لیا اور تکمیل

 کے پھر  انگلینڈ میں جا کر درس و تدریس کا سلسل شروع کیا ہوا ہے۔ 

 ( حافظ عبدالوحید بن عبدالرشید۳) 

ھ ۱۳۶۸رجب  ۱۲بق ء مطا۱۹۴۹مئی  ۱۱راقم الحروف عبدالوحید 

 بکری بروز بدھ چکوال میں پیدا ہوا۔  ۲۰۰۶بیساکھ  ۲۹مطابق 

 عبدالوحید حنفی کا دورِ تعلیم 

 عمر کیفیت لسا ماہ تاریخ

 سال ۴ ابتداحفظ قرآن  ء۱۹۵۳ مارچ 

 سال ۸ پہلی جماعت ء۱۹۵۷ اپریل 

 سال ۱۰ تیسری جماعت میں داخل ہوا۔  ء۱۹۵۹ اپریل 

 سال ۱۰ پانچواں پارہ حفظ شروع کیا۔  ء۱۹۵۹ ستمبر ۷

 سال ۱۱ چھٹا پارہ حفظ شروع کیا ء۱۹۶۰ فروری ۱۱

 سال ۱۱ وع کیا۔ ساتواں پارہ حفظ شر ء۱۹۶۰ جولائی ۱

 سال ۱۲ نواں پارہ حفظ شروع کیا۔  ء۱۹۶۱ مارچ ۲۵

 سال ۱۲ دسواں پارہ حفظ شروع کیا۔  ء۱۹۶۱ جون ۲۵

 سال ۱۲ گیارہواں پارہ حفظ شروع کیا۔  ء۱۹۶۱ ستمبر ۹

 سال ۱۲ بارہواں پارہ حفظ شروع کیا۔  ء۱۹۶۱ نومبر ۲۱

 سال ۱۲ تیرھواں پارہ حفظ شروع کیا۔  ء۱۹۶۲ جنوری ۲۱

 سال ۱۳ پانچویں جماعت سے پاس ہوا۔  ء۱۹۶۲ مارچ ۳۱

 سال ۱۳ چودھواں پارہ حفظ شروع کیا۔  ء۱۹۶۲ اپریل ۲۴

 سال ۱۳ پندرہواں پارہ حفظ شروع کیا۔  ء۱۹۶۲ جون ۲۹

 سال ۱۳ انیسواں پارہ حفظ شروع کیا۔  ء۱۹۶۳ مارچ ۲۲

 عمر کیفیت لسا ماہ تاریخ

می کا نصاب جامعہ اظہار الاسلام چکوال میں درس نظا ء۱۹۶۳ مئی ۱

 کریما پڑھنا شروع کیا۔ 

 سال ۱۳

جامعہ اظہار الاسلام چکوال میں نام حق اور ترجمہ  ء۱۹۶۳ مئی ۱۹

 قرآن پڑھنا شروع کیا۔ 

 سال ۱۳

 سال ۱۳ بیسواں پارہ حفظ شروع کیا۔  ء۱۹۶۳ مئی ۱۹

 سال ۱۳ اکیسواں پارہ حفظ شروع کیا۔  ء۱۹۶۳ جولائی ۲۰

 سال ۱۳ کیا۔   شروعپندنامہ ء۱۹۶۳ جولائی ۲۰

 سال ۱۳ بائیسواں پارہ حفظ شروع کیا۔  ء۱۹۶۳ ستمبر ۹

 سال ۱۴ پچیسواں پارہ حفظ شروع کیا۔  ء۱۹۶۴ اپریل ۱

 سال ۱۴ چھبیسواں پارہ حفظ شروع کیا۔  ء۱۹۶۴ مئی ۲۳

 سال ۱۴ ستائیسواں پارہ حفظ شروع کیا۔  ء۱۹۶۴ جولائی ۱۵

 سال ۱۴ حفظ شروع کیا۔ اٹھائیسواں پارہ  ء۱۹۶۴ اگست ۱۶

 سال ۱۴ انتیسواں پارہ حفظ شروع کیا۔  ء۱۹۶۴ اکتوبر ۱

 سال ۱۴ تیسواں پارہ حفظ شروع کیا۔  ء۱۹۶۴ نومبر ۱۶

 سال ۱۴ قرآن مجید حفظ ختم کیا۔  ء۱۹۶۴ دسمبر ۱۴

 سال ۱۸ ورنیکل فائینل کے امتحان میں کامیابی ہوئی۔  ء۱۹۶۷ مئی ۵

 اگست  

جمادی 

 الثانی 

 ء۱۹۷۰

 ء۱۹۷۴

 ھ۱۳۹۰

 
ِ
مدرسہ اظہار الاسلام مدنی جامع مسجد چکوال کلام

 پاک بچوں کو پڑھانا شروع کیا۔ 

 سال ۲۱

مکمل کرنے کے ساتھ استاذ محمد مخدوم صاحب سے حفظ قرآن مجید 

درس نظامی کی کتب جامعہ عربیہ اظہار الاسلام سے پڑھنے کی سعادت 

محمد یعقوب صاحب جالندھری سے ملی۔ اور ترجمہ قرآن مجید مولانا 

 شروع کیا۔ 

و الی ضلع اٹک میں درجہ حفظ و ناظرہ قرآن مجید
ھ
مل

 جامعہ مفتاح العلوم 

 ء تک کی۔ ۱۹۷۰ء سے اگست ۱۹۷۰کی تدریس مئی 

ء ۱۹۷۰جامعہ عربیہ اظہار الاسلام کے شعبہ حفظ و ناظرہ میں اگست 

 سے پڑھانے کی توفیق بھی رب العزت نے عطا کی۔ 

نا قاضی مظہر حسین صاحب فاضلِ دیوبند خلیفہ مجاز شیخ مولا حضرت

خدمت پر ڈیوٹی بھی الاسلام حضرت مدنی کے ارشاد پر جامعہ کے دفتر میں 

 سال سے جامعہ میں خدمت کا سلسل جاری ہے۔  ۴۶لگائی گئی۔ الحمدللہ کہ 

اولاد میں ایک بیٹا ہے جس کا نام محمد ابوبکر ہے۔ جس کی تاریخ 

بجے دن  ۲ھ بروز جمعہ ۱۳۹۸شوال  ۱۸ء مطابق ۱۹۷۸ستمبر  ۲۲پیدائش 

تھا۔ محمد  ت مولانا قاضی مظہر حسین صاحب نے رکھاہے۔ یہ نام حضر

 ابوبکر کی اولاد میں ایک بیٹا محمد زبیر علی ہے اور ایک بیٹی خولہ ہے۔ 

تحریکِ خدام اہل سنت میں دفتری امور میں خدمت کا موقع بھی ملا۔ 

بار جیل بھی جانے کی سعادت ملی اسی سلسل میں  ۷و بیش  اس دوران کم

 رامے چکوال میں ایک ڈی ایس پی محمد یوسفء میں ۱۹۹۸؍اکتوبر ۹

صاحب کو  ایک قوالی کی محفل کے روکنے کے دوران بلوہ  میں کسی نامعلوم 

قتل کر دیا۔ مخالفین نے ملی بھگت سے ڈی ایس پی صدر چکوال کو آدمی نے 

ر مولانا قاضی مظہر حسین صاحب اور مولانا قاضی ظہو یہ قتل حضرت

حسین صاحب اور راقم الحروف پر ڈال دیا کہ ان کے ایماء پر وہ قتل کیے 

گئے اور دہشت گردی کی عدالت سے جھوٹے گواہوں سے گواہی دلوا کر 

 سزاء عمر قید سنائی گئی چناں چہ اڈیالہ سزا دلوائی گئی جس میں راقم الحروف کو

 گیا۔ آخر ہائی ولپنڈی میں چار سال اور ایک ماہ پابند سلاسل رکھاجیل را

ہ الحمدکورٹ لاہور نے کیس کی سماعت کی اور باعزت بری کر دیا۔ 
ّٰ 
 فلل

 ( حافظ عبدالحلیم بن عبدالرشید۴) 

ھ میں ۱۳۷۱صفر المظفر  ۱۲ء مطابق ۱۹۵۱نومبر  ۱۳آپ چکوال میں

 پیدا ہوئے۔ 

 کیا۔  وم صاحب سے قرآن مجید حفظآپ نے بھی استاذ محمد مخد

 ء کو دوسرا پارہ حفظ شروع کیا۔ ۱۹۵۹فروری  ۳۱

 ء میں تیسری جماعت میں داخل ہوئے۔ ۱۹۵۹اپریل 

 ۔ ء کو پانچواں پارہ حفظ شروع کیا۱۹۶۰فروری  ۱۷

 ء کو اٹھائیسواں پارہ شروع کیا۔ ۱۹۶۴ستمبر  ۵

 ء میں قرآن پاک حفظ مکمل کیا۔ ۱۹۶۴دسمبر 

ک کے بعد کچھ عرصہ کالج میں پڑھنے کے بعد  میٹرآپ نے

ملازمت اختیار کر لی اور اس سلسل میں کچھ عرصہ سعودی عرب میں بھی 

داؤد صاحب کے ساتھ  کام کیا۔ پھر واپس آ کر کشمیر بک ڈپو میں محترم محمد

 کام شروع کیا اور یہ سلسل اب تک جاری ہے۔ 

بیٹیاں ہیں۔  ۵( محمد نعیم اور ۲) ( عبدالمالک فہیم۱آپ کے دو بیٹے )

 ( رافعہ۵( نجمہ )۴( عافیہ )۳( عمارہ )۲( اثمارہ )۱)

 ( عالیہ کوثر دختر عبدالرشید۵) 

فروری  ۷ائش صوفی عبدالرشید صاحب کی دختر عالیہ کوثر تاریخ پید

ء ۱۹۵۴؍اگست ۲ھ، وفات ۱۳۷۲جمادی الثانیہ  ۲ء مطابق ۱۹۵۴

 ھ۔ ۱۳۷۳مطابق یکم ذی الحجہ 

 ( تسلیم کوثر دختر عبدالرشید۶) 

نومبر  ۱۸صوفی عبدالرشید صاحب کی دختر تسلیم کوثر، تاریخ پیدائش 

ھ بروز جمعہ۔ )زوجہ مولانا محمد ظہیر ۱۳۷۵ربیع الثانی  ۲ء مطابق ۱۹۵۵

 صاحب فاضلِ کراچی ساکن پنوال تحصیل و ضلع چکوال۔ خطیب الدین

سرگودھا( ریٹائرڈ  چک جنوبی تحصیل بھلوال ضلع ۸جامع مسجد الف 

 خطیب اعلیٰ افواجِ پاکستان۔ 

ہائی سکول گرلز ء میں چھٹی جماعت کا داخلہ گورنمنٹ ۱۹۶۷اپریل 

 چکوال  میں لیا۔ 

 ء میں میٹرک کا امتحان دیا۔ ۱۹۶۸مارچ  ۶

ء میں جامعہ اہل سنت تعلیم النساء میں قرآن مجید حفظ کرنا ۱۹۷۲

 بخشی۔ مجید حفظ کرنے کی سعادت  اور اللہ تعالیٰ نے قرآنشروع کیا۔ 

  بن عبدالرشید( حافظ محمد منیب سلیم۷) 

ء بروز ۱۳۷۸جمادی الثانیہ  ۲۴ء مطابق ۱۹۵۹جنوری  ۵آپ چکوال 

پیر پیدا ہوئے۔ آپ نے استاذ محمد مخدوم صاحب سے حفظ کرنا شروع 

کیا۔ استاذ محمد مخدوم  صاحب جو کہ ان کے والد عبدالرشید صاحب  کے 

ں تھے، کے پاس قاعدہ عربی شروع کیا۔ بوجہ بڑھاپے کے سلسل مامو

س طرح حافظ محمد منیب سلیم صاحب نے مدنی تدریس جاری نہ رکھ سکے ا

جامع مسجد میں جامعہ عربیہ اظہار الاسلام کے شعبہ حفظ و ناظرہ میں  حفظ 

 قرآن کی تعلیم مکمل کی۔ 

ہائی سکول چکوال ء میں چھٹی جماعت کا داخلہ گورنمنٹ ۱۹۷۱اپریل 

 میں لیا۔ 

 ء تک بیس پارے حفظ مکمل کر لیے۔ ۱۹۷۱جنوری  ۱۳

 ء اکیسواں پارہ حفظ شروع کیا۔ ۱۹۷۲ جنوری ۱۵

 ء کو بائیسواں پارہ شروع ہوا۔ ۱۹۷۲فروری  ۱۶

 ء جو چھٹی جماعت میں کامیاب ہوئے۔ ۱۹۷۲مارچ  ۳۱

و اں پارہ شروع ہوا۔ ۱۹۷۲اپریل  ۲۲
 س
ی

 

ئ

 

ت

 ء سے 

 جماعت میں کامیاب ہوئے۔ کو  ساتویں ء ۱۹۷۳مارچ 

 ء کو آٹھویں جماعت میں کامیاب ہوئے۔ ۱۹۷۴مارچ  ۳۰

 ء کو نویں جماعت میں کامیاب ہوئے۔ ۱۹۷۵مارچ  ۳۱

 ء میں دسویں جماعت کے امتحان میں کامیاب ہوئے۔ ۱۹۷۶جون 

آپ نے عصری تعلیم عربی میں ایم اے اسلامیات، ایم اے عربی، 

چشم ضلع  ر اس وقت گورنمنٹ مڈل سکول موہڑہ کورایم ایڈ کیا۔ او

( ضیاء ۲( حبیب الرحمٰن )۱چکوال میں ہیڈ ماسٹر ہیں۔ آپ کے تین بیٹے )

 ( حفصہ ہیں۔ ۲( عائشہ )۱( عطاء الرحمٰن اور دو بیٹیاں )۳الرحمٰن )

 ( حافظ محمد عبد الحی صاحب بن عبدالرشید۸) 

ھ بروز ۱۳۸۲ال شو ۲۷ء مطابق ۱۹۶۳مارچ  ۲۴آپ چکوال میں 

 اتوار پیدا ہوئے۔ 

نے حفظ قرآن کی تعلیم مدنی جامع مسجد اور مکی جامع مسجد میں  آپ

جامعہ عربیہ اظہار الاسلام چکوال کے شعبہ حفظ ناظرہ میں حاصل کی۔  

اور اوپن یونیورسٹی سے بی اے۔ بی ایڈ کیا۔  اور دینی علوم جامعہ عربیہ  

ارس کا سہ سالہ کورس پاس کیا اور اظہار الاسلام کے تحت وفاق المد

 رنمنٹ ہائی سکول بھیں میں عربی کے مدرس مقرر ہوئے۔ گو

( عثمان ہیں ۳( عبید الرحمٰن )۲( عبداللہ عمر )۱آپ کے تین بیٹے )

 ( زینب ہیں۔ ۳( نور فاطمہ )۲( رشدہ )۱اور تین بیٹیاں )

 ۵۵ر سال عیسوی حساب سے او ۵۳حافظ عبدالحی اپنی زندگی   وفات 

ھ ۱۴۳۷شوال  ۵ میں گزار کر سال ہجری کے حساب سے اس فانی دنیا

رات ء بروز اتوار سحری کے وقت ایک بجے ۲۰۱۶جولائی  ۱۰مطابق 

 انتقال کر گئے ہیں۔ 
ّٰ 
  و انا الیہ راجعون۔ انا لل

آبائی گاؤں اوڈھروال میں شام چار بجے، حضرت مولانا قاضی ظہور 

مولانا قاضی مظہر حسین صاحب خلیفہ  الحسین صاحب اظہر ابنِ حضرت

سید حسین احمد مدنیب، امیر تحریکِ خدام اہل سنت و مجاز حضرت مولانا 

الجماعت پاکستان نے جنازہ پڑھایا۔ ماشاء اللہ آپ نے اپنی زندگی دینی 

ل میں گزاری۔ اپنے ایک بیٹے حافظ عبید الرحمٰن کو قرآن مجید حفظ ماحو

اعلیٰ درجہ  اللہ تعالیٰ ان کو جنت میں جاریہ ہے۔ جو کہ آپ کا صدقہ ،کرایا

  عطا فرمائیں۔ آمین

 آلِ محمد الاکبر حنفیہب بن علیؓ المرتضیٰ    

 زمانہ حیات

 ء۶۶۱وفات  ء۶۰۰المرتضیٰؓ ( حضرت علی ۱) پہلی صدی کی شخصیات

 ( محمد الاکبر حنفیہ ۲)

 ( ابو منان جعفر اصغر۳)

 ( عبدالمنان ۴)

 ء۷۰۰ ( عبداللہ بطل غازی ۵) شخصیات دوسری صدی کی

 ( آصف غازی۶)

 ( عبداللہ عمر غازی ۷)

 ( شاہ محمد غازی ۸)

 ء۸۰۰( زید طیب غازی۹)  تیسری صدی کی شخصیات

 ( حسین طاہر غازی ۱۰)

 ( ابو یعلیٰ حمزہ عطاء اللہ غازی ۱۱)

( قطب حیدر المعروف قطب شاہ ۱۲)

ھ ( ۳۸۵)ولادت 

1

 

 ء۹۰۰ ن  علی کلکا( مزمل۱۳) صدی چوتھی 

 ( غلام علی۱۴)

 ( محمود علی۱۵)

 ء۱۰۰۰( محمد علی ۱۶) صدی پانچویں

 ( گوہر علی ۱۷)

 ( مہر علی۱۸)

 ء۱۱۰۰سُرخَروخان ( ملک ۱۹) صدی چھٹی

                                                      
سعید بن حزم اندسی  مراۃ سعودی۔ جمہورہ النساب العرب ابو محمد علی بن احمد بن بقماخذ مطا  1

۔ تاریخ الاعوان ملک شیر محمد۔ تاریخ حیدری موہلفہ ۳۷۰ھ( تاریخ اعوان علوی ص۴۵۶ھ ۳۸۴)

 حیدر علی۔ تحقیق الاعوان ملک خواص خان۔ 

 ( ملک عطا محمد ۲۰)

 (عید محمد۲۱)

 ء۱۲۰۰(مسعود ۲۲) صدی ہجریساتویں 

ر  ۲۳)
ھ
سگ

) 

 (محمود علی۲۴)

 ء۱۳۰۰خان ( دراب ۲۵) صدی آٹھویں

 ( مہر علی عرف مہرند ۲۶)

ر  علی۲۷)
ھ
سگ

 ) 

 ( مہر علی ۲۸)

 ء۱۴۰۰( صادق ۲۹) یں صدینو

 ( جالب۳۰)

 ( کریم عرف کریماں ۳۱)

 ( ڈھیرو خان۳۲)

 ء۱۵۰۰ ( اگر خان ۳۳) صدیدسویں    

 ( اولیاء خان ۳۴)

 ( امیر خان عرف میرن شاہ ۳۵)

 ( گل امیر۳۶)

 ء۱۶۰۰نور ( محمد ۳۷) صدی ہجریگیارہویں 

 ( محمد اسمٰعیل ۳۸)

 ( محمد فاضل ۳۹)

 ء۱۷۰۰ ( محمد لطیف ۴۰)

 صدی بارہویں
  ( غلام مصطفے۴۱ٰ)

 ( نیک محمد ۴۲)

 ء۱۸۰۰ ( میاں محمد ۴۳)

 ( محمد اشرف۴۱)

 ( گل محمد۴۲)

 ( محمد شاہ۴۳)

 ( میاں محمد۴۴)

 صدی تیرہویں

 ( شرف دین ۴۴)

 ء ۱۸۹۰( عبدالحکیم ۴۵)

 ین( برھان الد۴۵) 

 ( احمد الدین۴۶)

 ( نور فاطمہ۴۷)

 صدی چودہویں
ء۱۹۱۴عبدالرشید   (۴۶)

1

  (۴۸) 

ء۱۹۴۹الوحید عبد ( ۴۷)

2

  (۴۹) 

 (۵۰)  ء۱۹۷۷محمد ابوبکر  ( ۴۸)

 ی ی ہجرپندرہویں صد
ء۲۰۰۵محمد زبیر علی ( ۴۹)

3

  (۵۱) 

 ٭٭٭٭

                                                      
1
 بروز ہفتہ۔ ھ ۱۳۳۲شعبان  ۲ء مطابق ۱۹۱۴جون  ۲۷تاریخ ولادت عبدالرشید  
2
 ھ بروز بدھ۔ ۱۳۶۸رجب  ۱۲ء مطابق ۱۹۴۹مئی  ۱۱عبدالوحید ولادت  
3
مؤلف صوبیدار محمد ریاض انوان اعوان ساکن کوٹ ……… ماخذ از کتاب معارف الاعوان ص  

 ۔ ناشر ادارہ افکار الاعوان پاکستان۔ 5752391-0333سارنگ تحصیل تلہ گنگ ضلع چکوال۔ 

 2باب 

 ل چکوالقاضی غلام نبی بن غلام رسو 

ء میں چکوال ۱۸۶۸قاضی غلام نبی صاحب بن غلام رسول صاحب 

میں پیدا ہوئے۔ آپ کی تعلیم و تربیت بڑے بھائی مولانا غلام محمد 

 صاحب فاضلِ مدرسہ مظاہر العلوم سہارنپور کے زیر سایہ ہوئی۔ 

جہ علوم حاصل 
ّ
آپ نے قرآن مجید حفظ کیا اور تمام متداولہ و مرو

رسی پر اچھی دسترس رکھتے تھے اور ایک اجل بی اور فاکیے۔ آپ عر

 حافظ قرآن بھی تھے۔ 

 انجمِ اسلامیہ کی بنیاد 

چکوال  کی ‘‘ انجم اسلامیہ’’ء میں ۱۹۱۱قاضی غلام نبی صاحب نے 

بنیاد رکھی اس سے پہلے اسُ دور میں چکوال میں مسلمانوں کی کوئی نمائندہ 

ں کے بچوں کے لیے  مسلمانوتنظیم نہ تھی۔ آپ نے انجم کے تحت

علیحدہ سکول کا اجراء کیا اس سے پہلے مسلمانوں کے بچوں کے لیے علیحدہ 

سکول نہ تھا۔ جو سکول قاضی غلام نبی صاحب نے ابتداء میں اپنے گھر 

میں قائم کیا تھا اس کے لیے الگ عمارت کی تعمیر اور باقاعدہ منظم سکول 

م شروع ہوئی آپ نے اس زیرِ اہتما کے اجراء کی مہم انجم اسلامیہ کے

نیک مقصد کے لیے اپنے آبائی و اراضی وقف کر دی اور موجودہ مدرسہ 

اشاعت العلوم، گورنمنٹ اسلامیہ ہائی سکول چکوال کا احاطہ اور موجودہ  

عمارت کے علاوہ گورنمنٹ اسلامیہ پرائمری سکول کی عمارت کی بنیاد 

آپ ہی کے دور میں رکھی گئی۔ 

1

 

 کی تعمیر و بنیاد قاضی خانہ 

ابتداء میں قاضی غلام نبی صاحب اپنے آبائی مکان میں واقع محلہ 

شہانی مسجد سکونت پزیر تھے۔ بعد میں اپنے لیے الگ گھر خواجگان نزد پیر

غربی قبرستان کی شرقی جانب برلب سڑک سرکلر روڈ پر تعمیر کیا۔ جس کا 

 ہوا۔ ‘‘ قاضی خانہ’’مشہور نام 

  تعمیرمسجد کیجامع  

قاضی غلام نبی صاحب نے اپنے گھر قاضی خانہ سے ملحقہ اپنی آبائی 

اور اپنے مکان کی تعمیر کے ساتھ مسجد کی تعمیر  اراضی پر مسجد کی بنیاد رکھی

بھی مکمل کی۔ آج کل یہ مسجد آپ کے چھوٹے صاحبزادے علامہ غلام 

 معروف ہے۔  کے نام سے‘‘ مسجد علامہ صاحب’’جیلانی کے نام سے 

 شادی و اولاد 

قاضی غلام نبی نے دو شادیاں کیں۔ آپ کی پہلی شادی چکوال کی 

۔ اس سے آپ کے ہاں ایک بیٹا اور دو بیٹیاں قاضی برادری میں ہوئی

                                                      
1
 ۸۰ چکوال صبرگ بائے گل زکر اکابرین 

 ( غلام عائشہ۳( غلام فاطمہ )۲( غلام جیلانی )۱) :ہوئیں

 غلام جیلانی صاحب 

ینہ تھے۔ آپ زیادہ آپ قاضی  غلام نبی صاحب کی پہلی اولاد نر

اور نوجوانی میں ہی اس عالم فانی سے رخصت ہو  عرصہ تک زندہ نہ رہے

 گئے۔ 

 حبہغلام فاطمہ صا 

یہ قاضی غلام نبی کی بڑی صاحبزادی تھیں۔ آپ کی تعلیم و تربیت 

آپ کے والد گرامی نے خود فرمائی آپ بچپن سے ہی نیک اور دین دار 

ھروال کے مشہور خاندان کی ایک نامور خاتون تھیں آپ کی شادی اوڈ

شخصیت حضرت مولانا استاذ برہان الدین صاحب کے صاحبزادے 

 الدین سے ہوئی۔ دونوں باپ بیٹا وقت کے جید عالم حضرت مولانا صابر

دین تھے۔  مولانا صابر دین صاحب نے اپنے والد مولانا برہان الدین 

کتب کی تعلیم مکمل  صاحب اور قاضی غلام محمد صاحب چکوال سے درسی

کر کے گنگوہ کا سفر کیا اور فنِ حدیث محدث حضرت مولانا رشید احمد 

۔ پھر اپنے علاقہ میں لوٹ آئے اور یہاں صاحب گنگوہی سے حاصل کیا

 پڑھانے اور فائدے پہنچانے میں لگ گئے۔ 

غلام فاطمہ صاحبہ اور استاد صابر دین صاحب کو اللہ نے دو بیٹیوں 

کے اسمائے گرامی حافظ محمد معصوم اور حافظ عبداللطیف سے نوازا جن 

 رکھے گئے۔ 

 استاد الحفاظ حافظ محمد معصوم صاحب 

طمہ صاحبہ اور استاد صابر دین صاحب کے بڑے صاحبزادے غلام فا

محمد معصوم صاحب نے بچپن میں ہی قرآن مجید حفظ کر لیا اور اجل حافظ 

صاحب اور دادا استاد برہان  قرآن بنے۔ والد گرامی استاد صابر دین

ء کے بعد  ان کی قائم کردہ درس گاہ ۱۹۱۸الدین صاحب کی وفات 

ء تک تادم ۱۹۵۵آن کی ذمہ داری سنبھالی  اور اوڈھروال میں درسِ قر

سال تک جاری رکھا اور ہزاروں طلبہ   ۳۷مرگ تدریس قرآن کا سلسل 

نے آپ سے تعلیم حاصل کی۔ 

1

 

  صاحباستاد حافظ عبداللطیف 

آپ غلام فاطمہ صاحبہ اور استاد صابر دین صاحب کے چھوٹے 

 والد صاحب سے صاحبزادے تھے۔ آپ نے بھی ابتدائی تعلیم اپنے

حاصل کی۔ مزید تعلیم اپنے نانا قاضی غلام نبی صاحب کے قائم کردہ 

مدرسہ اشاعت العلوم سے حاصل کی اور فاضلِ عربی اور فاضلِ فارسی 

کیے اور اسلامیہ ہائی سکول اور گورنمنٹ ہائی سکول  کے امتحانات پاس

                                                      
1
 ۔ ۸۳برگ ہائے گل ص 

استاد محمد چکوال میں بطور معلم فرائض بھی سر انجام دیے۔ بڑے بھائی 

معصوم صاحب کی وفات کے بعد آپ اوڈھروال میں مسند تدریس پر 

فائز ہوئے آپ نے اپنے دادا استاذ برہان الدین صاحب اور برادر اکبر 

 کی روایات قائم رکھیں اور وفات تک تدریس استاد محمد معصوم صاحب

قرآن کا فریضہ سر انجام دیتے رہے۔ 

1

 

دین صاحب اور استاد معصوم کے مزار  استاذ برہان الدین اور صابر

کے ساتھ آپ کی قبر مبارک ہے۔ اور اوڈھروال کے برلب سڑک 

قدیمی قبرستان میں آپ کا مزار ہے آپ کے ایک فرزند حافظ محمد رفیع 

 صاحب انُ کے بعد درس چلا رہے ہیں۔ 

 غلام عائشہ صاحبہ 

کی آپ قاضی غلام نبی صاحب کی دوسری صاحبزادی تھیں۔ آپ 

جہ علوم 
ّ
تربیت کا بھی خصوصی اہتمام کیا گیا۔ آپ نے بھی تمام مرو

حاصل کیے۔ آپ کی شادی اپنے تایا زاد قاضی غلام ربانی صاحب سے 

 ہوئی۔ 

 دکی دوسری شادی سے اولاقاضی غلام نبی صاحب  

قاضی غلام نبی صاحب کی دوسری شادی بھی اوڈھروال میں استاذ 

                                                      
 ۔ ۸۵ہائے گل صبرگ   1

نیک اختر محترمہ فاطمہ بی بی سے ہوئی۔ اور  برہان الدین صاحب کی دختر

 ( قاضی غلام محی الدین ۱اس نیک خاتون سے آپ کے پانچ فرزند )

 ضی ( قا۴( قاضی غلام احمد ایڈوکیٹ )۳( قاضی غلام مہدی )۲)

 ۔ قاضی غلام محمد پیدا ہوئے اور ایک دختر منور بیگم ہوئی(۵غلام جیلانی )

 غلام محی الدین صاحب 

آپ قاضی غلام نبی صاحب کی دوسری شادی سے پہلے اور مجموعی 

طور پر دوسرے صاحبزادے تھے آپ نے اپنی ابتدائی تعلیم اپنے والد 

نے بھی تدریس کے  گرامی سے حاصل کی۔ تعلیم کی تکمیل کے بعد آپ

شعبے کو اختیار کرتے ہوئے موضع اوڈھروال میں سکول قائم کیا۔ 

رشتہ ازدواج میں منسلک ہو گئے۔ آپ کے ہاں اوڈھروال میں ہی آپ 

دو بیٹیاں پیدا ہوئیں۔ آپ جوانی ہی میں وفات پا گئے۔ 

1

 

 منور بیگم صاحبہ 

۔ آپ قاضی غلام نبی صاحب کی تیسری صاحبزادی منور بیگم تھیں

ہان الدین صاحب کے ء میں پیدا ہوئیں۔ آپ کی شادی استاذ بر۱۹۰۲

پوتے استاذ حافظ محمد مخدوم صاحب سے ہوئی۔ آپ نے بچیوں کا سکول 

 بنایا اور بے شمار خواتین کو زیور تعلیم سے آراستہ کیا۔ 

                                                      
1
 ۔ ۸۶برگ ہائے گل ص 

استاذ صابر دین  صاحب کے بھتیجے اور استاذ  استاذ محمد مخدوم صاحب

  صاحب کے فرزند تھے۔ احمد دین

 استاذ الحفاظ حافظ محمد مخدوم  صاحب 

استاذ محمد مخدوم صاحب کا تذکرہ راقم الحروف نے اپنے اساتذہ کے 

تذکرہ میں بھی کیا ہے۔ بندہ نے حفظ قرآن کی سعادت آپ سے ہی 

 حاصل کی تھی۔ 

م صاحب اوڈھرال میں پیدا ہوئے۔ آپ نے اپنی استاذ محمد مخدو

ذ برہان الدین تعلیم اپنے والد استاذ احمد دین صاحب اور دادا استا ابتدائی

صاحب سے حاصل کی۔ آپ نے قرآن مجید حفظ کیا اور اجل حافظ بنے 

بندہ نے خود دیکھا کہ قرآن مجید کی منزل دو دو تین تین طلبہ بیک وقت 

 اور جوں بھی بعض اوقات سنا

 
ت

تے تھے اور آپ سب کی منزل زبانی سُُ

ر تھا کہ آپ کو حفظ کسی کی غلطی آتی فوراً بتا دیتے۔ طلبہ میں یہ مشہو ہی

قرآن میں اس قدر رسوخ ہے کہ دوران منزل شاید ہی کوئی غلطی 

آئے۔ استاذ احمد دین صاحب کی وفات کے بعد کھوکھر زیر کا درس قرآن 

 ر بے شمار حفاظ تیار کیے۔ آپ نے چلایا او

ال آنے کے  سے چکوال چلے آئے۔ چکوء میں آپ کھوکھر زیر۱۹۴۶

والی سے کی۔ کچھ ‘‘ جامع مسجد علامہ صاحب’’بعد آپ نے درس کی ابتداء 

عرصہ مسجد مہاجرین میں بھی درس قرآن پڑھا جس کا نیا نام مدنی جامع 

 مسجد ہے۔ 

 صاحب فاضلِ دیوبند نے بعد میں حضرت مولانا قاضی مظہر حسین

 نام رکھا۔ موجودہ گورنمنٹ گرلز ہائی سکول ء میں مدنی مسجد۱۹۵۸دسمبر 

اپنی رہائش گاہ میں درس جاری رکھا۔ جب سکول پرانی سبزی  میں بھی

منڈی میں منتقل ہوا تو درس وہاں منتقل کر دیا۔ راقم الحروف نے اسی جگہ  

نے مسجد حنیف اور ہجویری  آپ سے تعلیم قرآن شروع کی۔ پھر آپ

 جاری رکھا۔ مسجد میں بھی درسِ قرآن 

 وفات اور مزار 

ء میں داعی اجل کو لبیک کہتے ہوئے اس دار ۱۹۸۷استاذ محمد مخدوم 

فانی سے رخصت ہوئے۔ آپ چکوال کے مشہور قبرستان محلہ سرگوجرہ 

فی میں آسودہ خاک ہیں۔ آپ راقم الحروف عبدالوحید حنف کے والد صو

 عبدالرشید صاحب کے ماموں تھے۔ 

 الرزق صاحبپروفیسر حافظ عبد 

آپ استاد الحفاظ حافظ محمد مخدوم صاحب کے چھوٹے بھائی تھے۔ 

آپ نے حفظ قرآن اور ابتدائی دینی تعلیم اپنے والد گرامی استاذ احمد دین 

 صاحب سے حاصل کی۔ 

آئینہ ایام استاذ حافظ عبدالرزاق صاحب اپنی سوانح حیات کتاب 

ن ہونے کے علاوہ مستند عالم بھی میں لکھتے ہیں کہ: میرے والد حافظ قرآ

میں مفتی کفایت اللہ صاحب دہلوی سے دورہ حدیث تھے انہوں نے دہلی 

 کیا تھا۔ 

حافظ عبدالرزاق صاحب شعبہ تعلیم سے وابستہ ہو گئے اعلیٰ تعلیم 

میں بھی پروفیسر  حاصل کی اور گورنمنٹ ڈگری کالج چکوال اور جہلم

 رہے۔ 

 سلسل سلوک و طریقت 

یہ اویسیہ میں حضرت مولانا اللہ یار خان صاحب  نقشبندآپ سلسل

سے بیعت ہوئے اور کئی کتابوں کے مصنف ہوئے۔ اور سلسل نقشبندیہ 

 اویسیہ میں آپ مولانا اللہ یار خان صاحب کے مجاز تھے۔ 

ھ بروز اتوار ۱۴۲۹نیہ جمادی الثا ۲۷ء مطابق ۲۰۰۸مئی  ۴آپ نے 

ال کے مشہور قبرستان سرگوجرہ میں رات سوا دس بجے وفات پائی۔ چکو

نماز جنازہ آپ کے بیٹے حافظ عبدالشکور صاحب نے آپ کا مزار ہے۔ 

 پڑھائی۔ 

 شادی اور اولاد 

آپ کی شادی اوڈھروال میں استاذ صابر دین  صاحب کی دختر حفصہ 

( حافظ عبدالشکور ۲( حافظ محمد شریف )۱سے ہوئی۔ آپ کی اولاد میں )

 ( سعید اختر صاحب ہیں۔ ۴لقیوم )( حافظ عبدا۳)

حافظ محمد شریف صاحب نے ایم اے انگلش کیا اور گورنمنٹ 

 پوسٹ گریجویٹ کالج چکوال میں آپ پرنسپل رہے۔ 

حافظ عبدالشکور صاحب نے ایم اے اسلامیات کیا اور گورنمنٹ 

 میں پروفیسر رہے۔ پوسٹ گریجویٹ کالج چکوال 

ٹرانسپورٹ سروس سے حافظ عبدالقیوم صاحب نے گورنمنٹ 

 کے بعد وکالت شروع کی۔ ریٹائرڈ ہونے 

احمد عمر بیٹے کا نام سعید اختر صاحب تجارت کے پیشہ سے وابستہ ہیں۔ 

 ہے۔ 

 قاضی غلام نبی صاحب کی وفات 

پ ء میں داعی اجل کو لبیک کہا۔ ا۱۹۲۹ٓقاضی غلام نبی صاحب نے 

قی کونے میں اپنے کے مشر‘‘ مسجد علامہ صاحب’’اپنی تعمیر کردہ مسجد 

 دفن ہوئے۔ انا للہ وانا الیہ برادر اکبر مولانا غلام محمد چکو

 
ت  

ال کی پائ

راجعون۔ 

1

 

                                                      
1
 ۔ ۱۰۰برگ ہائے گل ص 

 قاضی غلام مہدی صاحب 

فرزندوں میں سے دوسرے تھے۔  ۵قاضی غلام نبی صاحب کے 

 ء میں قاضی غلام مہدی صاحب چکوال میں پیدا ہوئے۔ ۱۸۹۷

 تعلیم 

گرامی  ابتدائی تعلیم اپنے والد قاضی غلام مہدی صاحب نے اپنی

قاضی غلام نبی صاحب سے حاصل کی۔ پھر عصری تعلیم ایف اے کا 

امتحان پاس کر کے جے ایس وی کا امتحان  پاس کر کے گورنمنٹ ہائی 

 سکول چکوال میں بطور انگلش ٹیچر تدریس شروع کی۔ 

 بڑے بھائی غلام محی اس سے پہلے آپ نے اوڈھروال میں اپنے

بنیاد رکھی۔ اور کچھ عرصہ تک  صاحب کے ہمراہ ایک سکول کی الدین

وہاں پڑھاتے رہے۔ اس کے علاوہ آپ انجم اسلامیہ چکوال کے رکن 

 اور بطور ڈپٹی ناظم بھی خدمات سر انجام دیتے رہے۔ 

ء میں گورنمنٹ ہائی سکول کی ابتداء، موجودہ پوسٹ گریجویٹ ۱۹۲۱

 ۔ ی روڈ والی بلڈنگ میں ہوئیکالج پنڈ

ء میں گورنمنٹ ۱۹۲۱قاضی غلام مہدی صاحب نے بھی اسی سال 

 ہائی سکول چکوال سے اپنی سروس کا آغاز کیا۔ 

 مرکزی امدادیہ مسجد کی بنیاد 

قاضی غلام مہدی نے گورنمنٹ ہائی سکول  کی سروس کے دوران 

نے کا عزم کیا اور بوڑدنگ انچارج بھی تھے آپ نے طلبہ کے لیے مسجد بنا

 جانب مشرق برلب سڑک عین  میں گورنمنٹ ہائی سکول کیاس سلسل

سکول گیٹ کے سامنے دو کنال کا رقبہ خان سرفراز خان صاحب سے 

حاصل کر کے مسجد  کی بنیاد رکھی۔ چناں چہ یہ مسجد جو  آج امدادیہ جامع 

 ۔ ء کے درمیان مکمل ہو گئی۱۹۳۵ء سے ۱۹۳۰مسجد سے مشہور ہے۔

 پنڈ دادنخان تبادلہ قاضی غلام مہدی صاحب کا 

ء میں پنڈدادنخان ۱۹۳۶جب مسجد تیار ہو گئی تو اچانک آپ کا تبادلہ 

کر دیا گیا۔ احباب نے اس دور کے اسسٹنٹ کمشنر صاحب سے ملاقات 

کر کے تبادلہ رکوانے کی کوشش کی کہ قاضی صاحب سروس کے ساتھ 

مفید ے رہے ہیں ان کا یہاں رہنا ساتھ مسجد میں بھی خدمت انجام د

صاحب نے فرمایا: کہ پنڈدادنخان میں بھی  ہے۔ لیکن اسسٹنٹ کمشنر

 مسجد کی ضرورت ہے۔  قاضی صاحب وہاں بھی خدمت انجام دیں گے۔ 

چناں چہ قاضی غلام مہدی صاحب نے راقم الحروف )عبدالوحید 

 بھی مسجد کے الحنف ( کے والد گرامی صوفی عبدالرشید صاحب کو جو  پہلے

ادیہ مسجد کا متولی مقرر کر آپ کے معاون  تھے مرکزی امدانتظام میں  

ء تک مرکزی جامع مسجد امدادیہ کے متولی ۱۹۶۵ء سے ۱۹۳۶دیا۔ جو کہ 

رہے مرکزی امدادیہ مسجد میں صوفی عبدالرشید صاحبب نے حضرت 

مولانا قاضی مظہر حسین صاحبب کی مشارت سے درس شروع کیا۔ 

 غلام حبیب صاحبب نقشبندی اسء تک حضرت مولانا ۱۹۵۴ء سے ۱۹۵۱

مسجد میں درس و تدریس اور خطابت کرتے رہے۔ پھر وہ دارالعلوم حنفیہ 

ء کو صوفی عبدالرشید ۱۹۵۵جنوری  ۲۸بھون چوک میں منتقل ہو گئے۔ 

صاحبب نے جو کہ اس مسجد کے متولی تھے۔ شہری احباب حاجی احمد 

سے مشاورت  صاحبب عبدالحفیظ صاحبب حسین صاحبب، شیخ عبدالصمد

نا قاضی مظہر حسین صاحبب ابنِ مولانا کرم الدین کے بعد حضرت مولا

صاحب دبیر رئیس بھیں کو مرکزی امدادیہ مسجد میں مدرسہ قائم کرنے 

ء کو ۱۹۵۵جنوری  ۲۸کی دعوت دی جو آپ نے منظور کر لی۔ اس طرح 

رسہ ر الاسلام قائم ہوا۔ اس مدامدادیہ جامع مسجد میں جامعہ عربیہ اظہا

 صوفی عبدالرشید صاحبب نے قاضی غلام کے شروع کرنے کے موقع پر

مہدی صاحب سے بھی مشارت کی آپ نے بہت خوشی کا اظہار کیا اور 

فرمایا کہ میں نے اللہ کی رضا کے لیے مسجد کی بنیاد رکھی تھی۔ آپ مدرسہ 

 چکا  کا فیض پوری دنیا میں پھیلبنائیں مجھے خوشی ہے۔ ماشاء اللہ اس مدرسہ

غلام مہدی صاحبب کی روح کو بھی برابر پہنچ رہا ہے۔ جس کا ثواب قاضی 

ہے۔ اور حضرت مولانا قاضی مظہر حسین صاحبب کا تقویٰ بھی ایک 

 ۴۹ء تک آپ نے ۲۰۰۴جنوری  ۲۶ء سے ۱۹۵۵جنوری  ۲۸مثال ہے۔ 

تک بھی نہیں لی۔ اب سال میں مدرسہ مسجد کی تدریس و خطابت پر تنخواہ 

ت مولانا جمیل الرحمٰن صاحب ی امدادیہ مسجد کے متولی حضراس مرکز

ساکن تاجک ضلع اٹک ہیں۔ مولانا قاضی مظہر حسین صاحب نے وفات 

سے پہلے ان کو اس مسجد کا متولی اور منتظم اور جامعہ عربیہ اظہار الاسلام 

خدمت انجام دے مدنی جامع مسجد کا مہتمم بنایا۔ آپ بھی خلوص سے 

 رہے ہیں۔ 

  غلام مہدی صاحب کی تدریسی خدماتضیقا 

 قاضی غلام مہدی صاحبب نے 

 تک گورنمنٹ ہائی سکول چکوال،  ۱۹۳۵سے  ۱۹۲۵

 تک گورنمنٹ ہائی سکول پنڈ دادنخان،  ۱۹۴۰سے  ۱۹۳۶

 تک گورنمنٹ ہائی سکول بھکر،  ۱۹۴۴سے  ۱۹۴۰

  اور تک گورنمنٹ ہائی سکول تلہ گنگ ۱۹۴۶سے  ۱۹۴۵

 ال رنمنٹ ہائی سکول چکوتک گو ۱۹۵۲ء سے ۱۹۴۶

تھے ‘‘ انگلش ٹیچر’’میں تدریس کی۔ آپ اپنے دور کے ایک ماہر 

قاضی غلام مہدی صاحبب نے ہزاروں طلبہ کو انگریزی زبان پڑھائی اور 

انگلش کے ساتھ ساتھ دینی تربیت بھی طلبہ کی کرتے ہوئے ان کو نیک 

 اور مہربان استاد  تربیت کی۔ آپ انتہائی شفیقاور صالح مسلمان بنانے کی

ضی صاحب کو انگریزی زبان پر مکمل عبور تھا آپ بڑی روانی تھے۔ قا

سے انگریزی لکھتے اور بولتے تھے۔ آپ نے اپنی ستائیس سالہ گورنمنٹ 

ہائی سکول کی تدریس کے دوران بے شمار طلبہ کو زیور تعلیم سے آراستہ 

 کیا۔ 

 ئی سکول کے لیے خدماتاسلامیہ  ہا 

ء میں ریٹائرڈ ہوئے۔ اس کے بعد ۱۹۵۲ سروس سے رنمنٹآپ گو

آپ نے اپنے آبائی  ادارے اسلامیہ سکول چکوال کے انتظام و انصرام 

میں باقاعدہ حصہ لینا شروع کیا۔ آپ نے مہتمم اور پھر ناظم ہونے کے 

ء تک سکول ۱۹۷۴علاوہ ایک عام خادم کی طرح تادم آخر یعنی یکم جنوری 

 کی خدمت کی۔ 

 شادی و اولاد 

ء میں اوڈھروال کے معزز اور دینی خاندان میں آپ کی پہلی ۱۹۲۲

شادی استاذ احمد دین صاحب کی دختر سے ہوئی۔ اولاد میں قاضی منظور 

الحق صاحب پیدا ہوئے۔ اور کچھ عرصہ بعد آپ کی  زوجہ محترمہ انتقال 

صاحب  ء میں قاری دین محمد ۱۹۳۴ فرما گئیں۔ دوسری شادی موضع رتہ

ہوا۔ جن سے دو بیٹے ظہور الحق اور مظہر الحق کی دختر سے عقد ثانی 

 ہوئے۔ 

 سفر حرمین شریفین 

ء میں بذریعہ بحری جہاز مع زوجہ محترمہ حج پر ۱۹۷۲آپ جنوری 

تشریف لے گئے اور اس دینی سفر کے تمام ارکان نہایت احتیاط اور 

 انجام دیے۔  محبت و رقت کے ساتھ

 سفر آخرت 

ء کو آپ نے سفر آخرت اختیار کیا اور اس زندگی کی ۱۹۷۴جنوری  یکم

منزل میں داخل ہو گئے جس کو سنوارنے کے لیے آپ نے اس دنیا کے 

آرام و سکون کو قربان کیے رکھا۔ 

1

 

ء کو نماز فجر با جماعت ادا کرنے کے بعد بغیر کسی ۱۹۷۴یکم جنوری 

ڑ لیا اور جنت کو سدھار گئے۔ ظاہری تکلیف کے دنیا سے منہ موبیماری یا 

نا للہ و انا الیہ راجعون۔ مرحوم نے ایک بیوہ اور تین لڑکے سوگوار ا

 چھوڑے۔

 قاضی منظور الحق صاحب 

آپ کے بڑے فرزند تھے جو اجل حافظ قرآن تھے۔ گورنمنٹ ہائی 

الوحید حنف( سکول چکوال میں انگلش ٹیچر بھی رہے راقم الحروف )عبد

                                                      
1
 ۱۹۶برگ ہائے گل ص  

سے جماعت نہم کی  ء میں گورنمنٹ ہائی سکول چکوال۱۹۶۷نے آپ سے 

تعلیم حاصل کی۔ بطور ہیڈماسٹر گورنمنٹ ہائی سکول ادھوال ضلع 

راولپنڈی ریٹائرڈ ہوئے۔ آپ کے تین لڑکے قاضی اکرام الحق، قاضی 

 ناصر الدین، قاضی احسان الحق ہوئے۔ 

 قاضی ظہور الحق صاحب 

قاضی ظہور الحق م مہدی صاحب کے دوسرے فرزند قاضی غلا

ی اکاؤنٹ میں سروس کرتے رہے۔ اب شعبہ صاحب ہیں جو ملٹر

 تجارت سے منسلک ہیں۔ 

 قاضی مظہر الحق 

قاضی غلام مہدی صاحب کے تیسرے صاحبزادہ قاضی مظہر الحق 

صاحب گورنمنٹ ہائی سکول میں تدریس کرتے رہے۔ بطور ہیڈ ماسٹر 

 سکول کریالہ ریٹائرڈ ہوئے۔  گورنمنٹ ہائی

 قاضی غلام احمد صاحب ایڈوکیٹ 

قاضی غلام نبی صاحب کے تیسرے فرزند قاضی غلام احمد صاحب 

ء میں پیدا ہوئے۔ آپ کی دوسری شادی سے تیسری اولاد نرینہ ۱۹۰۰

 اور سب بھائیوں میں چھٹے نمبر پر تھے۔ 

نات قاضی غلام احمد صاحب نے میٹرک اور ایف اے کے امتحا

میہ کالج کی تعلیم کے لیے گورنمنٹ اسلا پرائیویٹ پاس کر کے بی اے

ء میں ۱۹۲۳لاہور میں داخلہ لیا۔ اس کے بعد پنجاب یونیورسٹی لاہور سے 

ایل ایل بی کی ڈگری حاصل کر کے چکوال کے سب سے پہلے مسلمان 

 وکیل ہونے کا اعزاز حاصل کیا۔ 

 اسلامیہ کے بانی اور چکوال میں وکالت شروع کی۔ آپ انجم

 شامل تھے۔ ارکان میں 

 مسلم لیگ میں شمولیت 

قاضی غلام احمد صاحب اپنے تعلیمی دورمیں جب وہ گورنمنٹ 

اسلامیہ کالج لاہور میں پڑھتے تھے تب ہی سے مسلم لیگ سے منسلک ہو 

گئے تھے۔ بلکہ آپ کا شمار مسلم لیگ کے اہم اراکین میں ہوتا تھا۔ کیوں 

 منعقدہ منٹو پارک قرارداد پاکستان کے تاریخی جلسہ ء کی۱۹۴۰کہ 

قبال پارک( لاہور میں قاضی غلام احمد صاحب بھی سٹیج پر )موجودہ ا

دوسرے قائدین کے ساتھ رونق افروز تھے۔ 

1

 

کے ایگزیکٹو آفیسر بھی رہے۔ آپ اپنی وارڈ سے  میونسپل کمیٹی چکول  

کونسلر منتخب ہوئے۔ دو مرتبہ بلدیہ کے نائب صدر اور بعد میں وائس 

  بنے۔ چیئرمین

                                                      
1
 ۔ ۱۶۶برگ ہائے گل ص 

ء تک میونسپل کمشنر یا کونسلر رہے اسی مدت میں ۱۹۳۷ء سے ۱۹۲۷

 آپ بلدیہ کے نائب صدر اور وائس چیئرمین بھی رہے۔ 

آفیسر بلدیہ چکوال رہے۔ پاکستان ء تک ایگزیکٹو ۱۹۴۲ء سے ۱۹۳۷

تک بطور پریڈیذنٹ یا چیئرمین بلدیہ  ۱۹۵۷سے  ۱۹۵۲بننے کے بعد 

 رہے۔ 

  گورنمنٹ کالج کے قیام کے لیے کوششیں 

ء میں قائم ہوا ۱۹۴۹تقسیم ہند کے بعد چکوال میں سب سے پہلا کالج 

 میں چوہدری فضل الٰہی جو پنجاب کے وزیر خزانہ اور مسلم لیگ ۱۹۴۸

پنجاب کے صدر بھی تھے چکوال تشریف لائے۔ قاضی غلام احمد 

طریقے سے مطالبہ کیا۔ صاحبب نے ان سے کالج کے قیام کے لیے پرزور 

انہوں نے قاضی صاحب کے اس مطالبے کو تسلیم کرتے ہوئے جلسہ 

 عام میں کالج کے قیام کا اعلان کیا۔ 

 شادی و اولاد 

وال کے قاضی خاندان میں قاضی غلام احمد صاحب کی شادی اوڈھر

ہوئی استاذ حافظ عبدالقدیر صاحبب کی ہمشیرہ استاذ احمد دین صاحبب کی 

 خاتون کی بیٹی کے ساتھ آپ کا نکاح ہوا۔ اللہ تعالیٰ نے آپ کو دختر جنت

پانچ بیٹیوں اور پانچ بیٹوں سے نوازا جن میں سے ایک بیٹا اور چار بیٹیاں 

 گئے۔ عالم طفولیت میں انتقال کر 

 باقی اولاد میں  

 ( قاضی مقصود احمد صاحبب سابق ڈی ای او محکمہ تعلیم۱)

 فظ غلام محمد ابنِ حافظ غلام جیلانی صاحبب ( ممتاز بیگم زوجہ حا۲)

 ( حافظ قاضی ظہور احمد صاحب )مقصود اینڈ کمپنی چکوال(۳)

 ( قاضی اشتیاق احمد صاحب سابق ناظم اعلی محکمہ جنگلات پنجاب ۴)

 قاضی آفتاب احمد صاحب )مقبول کتب خانہ بھون روڈ چکوال( (۵)

 وفات و مزار 

ء کو واصل باللہ ہوئے۔ ۱۹۸۲ جنوری ۲۱قاضی غلام احمد صاحبب 

آپ کی نماز جنازہ استاد الحفاظ حافظ محمد مخدوم صاحبب نے پڑھائی اور 

بارش کی وجہ سے نماز جنازہ مدرسہ اشاعت العلوم کے بڑے ہال اسلامیہ 

 ہائی سکول چکوال میں ادا کی گئی۔ 

جنازہ میں شرکت کی سعادت راقم الحروف )عبدالوحید حنف( کو بھی 

آپ کا مرقدِ مبارک محلہ غربی کے قبرستان میں اپنے دونوں بھائیوں ملی۔ 

قاضی غلام مہدی صاحب اور علامہ غلام جیلانی صاحب کے درمیان ہے 

 خاک ہوئے۔ 
ہ
 جہاں آپ آسودہ

ّٰ 
 ۔  وانا الیہ راجعونانا لل

 علامہ قاضی غلام جیلانیب  

کے سب سے چھوٹے صاحبزادے  آپ قاضی غلام نبی صاحبب

علم و فضل زُہد و تقویٰ، بے شمار صفات اور بلند پایہ صلاحیتوں کی  تھے۔

بدولت آپ اپنے سب بھائیوں میں ممتاز مقام رکھتے تھے۔ آپ کی 

 ء میں ہوئی۔ ۱۹۵۸ستمبر  ۲۶ء میں چکوال ہوئی۔ اور وفات ۱۹۰۶پیدائش 

 تعلیم 

 نے اپنی ابتدائی تعلیم اپنے والد گرامی سے قاضی غلام جیلانی صاحبب

حاصل کی۔ پھر والدین سے اجازت لے کر عازم لاہور ہوئے۔ آپ نے 

  کالج پنجاب یونیورسٹی میں داخلہ لیا۔آپ نے تین سالہ کورس 

ی ت

اورن

فاضلِ عربی اور فاضل فارسی ایک ایک سال میں مکمل کر کے امتحانات 

 میڈل کے حق دار قرار پائے۔ آپ میں نمایاں حیثیت حاصل اور گولڈ

ہ نے آپ کی بے مثال علمی استعداد اور قابلیت پر آپ کو کے اساتذ

  کالج سے فراغت کے بعد لاہور ‘‘ علامہی ’’

ی ت

کے خطاب سے نوازا۔ اورن

س میں داخلہ لے لیا تاکہ کلا (OT)ہی میں سنٹرل ٹریننگ کالج میں او ٹی 

 ر ٹرینڈ ٹیچر سروس اختیار کر سکیں۔ ٹرینڈ ہو کر گورنمنٹ سکول میں بطو

 یسی خدماتتدر 

ء میں گورنمنٹ ہائی سکول چکوال میں بطور عربی مدرس ۱۹۲۸آپ 

، بھکر،  ی ب 
ھ
گ

تعینات ہوئے۔ دوران سروس آپ چکوال کے علاوہ پنڈی 

خوشاب، فتح جنگ، مری اور حضرو کے گورنمنٹ ہائی سکول میں تدریسی 

 فرائض سر انجام دیتے رہے۔ 

  خدماتتبلیغی 

ں تبادلہ ہوتا وہاں سکول میں سروس کے دوران آپ کا جہاں جہا

تدریس کے ساتھ ساتھ درسِ قرآن کا اجراء بھی کرتے اور اس سلسل 

میں مساجد میں آپ درسِ قرآن کا اجرأ بھی کرتے اور اس سلسل میں 

مساجد میں آپ کے درس قرآن رکھے جاتے جہاں سے عوام الناس فیض 

 تے۔ پا

 چکوال میں تدریسی خدمات 

ء میں گورنمنٹ ہائی سکول ۱۹۴۸آخری تبادلہ آپ کا دوران سروس 

 چکوال میں ہوا۔ اور  پھر وفات تک اسی سکول میں تدریس کرتے رہے۔ 

 چکوال میں درس قرآن کا اجراء 

غربی قبرستان کے شرقی کنارہ پر برلب سڑک اپنا مکان اور ساتھ 

پ نے مسجد اور مکان کی تعمیر سے فراغت کے بعد آمسجد تعمیر کرائی۔ 

اپنی مسجد میں درس قرآن مجید کا باقاعدہ اجراء کیا۔ اور مدرسہ قائم کیا 

جس سے چکوال کے علاوہ علاقہ کے بہت سے لوگوں نے فائدہ اٹھایا۔ 

6293

A



 72 

 

مدرسہ میں جز وقتی طلبہ  تعلیم حاصل کرتے تھے۔ جز وقتی طلبہ میں اہل 

ہ تھے جو مسجد شہر کے طلبہ شامل تھے۔ اور کل وقتی طلبہ ومحلہ یا چکوال 

سے ملحق درس گاہ  یا حجرہ میں قیام پذیر رہتے۔ اور آپ درس قرآن بھی 

 دیتے جس سے طلبہ و عوام الناس مستفید ہوتے۔ 

 مولانا قاضی مظہر حسین بن مولانا کرم الدین صاحبب کی روایت 

مرتبہ فرمایا کہ وہ چکوال  مولانا قاضی مظہر حسین صاحبب نے ایک

تے ہوئے گورنمنٹ ہائی سکول چکوال کے دروازہ کے سے اوڈھروال جا

سامنے سے گزرے تو علامہ غلام جیلانی صاحب کی ان پر نگاہ پڑ گئی اور 

قریب بلایا۔ اور دوران گفتگو انہوں نے پوچھا کہ آپ کیا درسِ  قرآن 

دنوں وہ درس نہیں دے بھی دیتے ہیں؟ علامہ صاحب نے بتایا کہ ان 

کہا کہ درس شروع کر دیں۔ انہوں نے کہا کہ رہے۔ اس پر انہوں نے 

بہت اچھا۔ چند دن کے بعد جب وہ دوبارہ  سکول کے سامنے سے گزر 

رہے تھے تو علامہ غلام جیلانی صاحب نے اشارہ سے قریب بلایا اور بتایا 

 کہ انہوں نے درسِ قرآن دینا شروع کر دیا ہے۔ 

 صاحبب تھانوی کی تھ ہی یہ بھی بتایا کہ وہ مولانا اشرف علیاور سا

تفسیر بیان القرآن  کا مطالعہ کر کے درس قرآن  دیتے ہیں۔ اور یہ بھی بتایا 

کہ ایک وقت کسی نے مجھے تفسیر بیان القرآن دینی چاہی تو بندہ نے وہ نہ لی 

 مولانا لیکن ایک دن حضرت پیر مہر علی  شاہ صاحب گولڑی کے سامنے

ا تو حضرت گولڑوی نے مولانا اشرف علی صاحب تھانوی کا تذکرہ ہو

اشرف علی صاحبب تھانوی کی تعریف کی۔ اس پر میرے بھی حضرت 

مولانا اشرف علی تھانوی کے بارے جو شکوک تھے دور ہو گئے۔ چناں چہ 

اب میں مولانا اشرف علی صاحبب تھانوی کی تفسیر بیان القرآن پڑھ کر  

 آپ قرآن مجید کی چند قرآن دیتا ہوں۔ روزانہ فجر کی نماز کے بعد درسِ 

آیات کا ترجمہ اور تشریح بیان فرماتے۔ باقاعدہ صرف نحو کے قواعد کے 

مطابق  درس دیتے۔ بہرحال تفسیر قرآن سے سینکڑوں لوگوں نے 

 استفادہ کیا۔ آپ کے پوتے خلیق احمد قاضی لکھتے ہیں: 

 م مکاتب فکر کے علماء آپ کے تبحر علمی کےآپ کے ہم عصر تما

معترف تھے یہی وجہ ہے کہ چکوال کے دو مشہور دیو بندی عالم دین 

قاضی مظہر حسین صاحبب اور مولانا علامہ غلام حبیب نقشبندی صاحبب 

 بھی آپ کی عقیدت کا دم بھرتے تھے۔ 

ایک روایت کے مطابق ہر دو اصحاب نے چکوال  آ کر سب سے پہلے 

پنا درس قائم کیا ایک آپ سے تائید اور اجازت حاصل کی اور پھر ا

روایت کے مطابق  قاضی مظہر حسین صاحبب آپ کی دعا اور سفارش 

 سے مقدمہ قتل سے بری ہوئے۔ 

آپ ہی نے اپنے دیرینہ عقیدت مند کرنل ڈاکٹر ضیاء اللہ صاحب 

 کے ذریعے سے ان کی سفارش کروائی۔ 

 قاضی مظہر حسین صاحبب سب سے پہلے آپ جیل سے رہائی ملتے ہی

خدمت میں  حاضر ہوئے۔  کی

1

 

 شادی و اولاد 

آپ کی شادی اوڈھروال کے قطب شاہی اعوان خاندان میں  

ہوئی۔ ضیاء الدین صاحب کی ہمشیرہ  سے آپ کا نکاح ہوا اللہ  تعالیٰ نے 

طفولیت میں آپ کو پانچ بیٹوں اور چار  بیٹیوں سے نوازا۔ ایک بیٹا عالم  

( حافظ مشتاق احمد ۲حافظ غلام محمد )( ۱انتقال کر گیا۔ بیٹوں میں )

 ( حافظ بشیر احمد ہیں۔۴( حافظ صدیق احمد )۳ایڈوکیٹ )

 وصال اور مزار 

ء میں ۱۹۵۸ستمبر ۲۶ھ مطابق ۱۳۷۸ربیع الاول  ۱۲آپ کا وصال 

 نے ہوا۔ جنازہ چکوال میں استاذ الحفاظ خواجہ حافظ محمد مخدوم صاحبب

غرب ہوئی۔ انا للہ وانا الیہ  پڑھایا تدفین غربی قبرستان میں جانب

راجعون۔ راقم الحروف کو بھی جنازہ میں شرکت کی سعادت نصیب 

 ہوئی۔ 

 ٭٭٭٭

                                                      
1
 ۔ موہلفہ خلیق احمد قاضی۳۱۷برگ ہائے گل )ذکر اکابرین چکوال( ص  

 3باب 

 حضرت مولانا قاضی عبدالحلیم بن حافظ فتح نور ڈھاب کلاں 

قاضی عبدالحلیم صاحبب خاندانی روایات کے مطابق آپ کی ولادت 

 تلہ  گنگ ء موضع نکہ کہوٹ تحصیل۱۷۲۷ھ مطابق ۱۱۴۰باسعادت 

ضلع چکوال کے اعوان خاندان کی شاخ کہوٹ قریش  خانوادے حافظ فتح 

نور بن نظام الملک رہیں نکہ کہوٹ کے علمی و روحانی گھر میں  ہوئی۔  

1

 

 اولاد و امجاد 

حضرت قاضی عبدالحلیم صاحبب نے اپنی زندگی میں یکے بعد 

شہان کے ایک دیگرے تین شادیاں کیں۔ آپ کی پہلی شادی موضع پاد

معزز دینی گھرانے سے ہوئی۔ آپ کے سسر اس  وقت مغلیہ دور میں 

حکومت کی جانب سے علاقہ کے قاضی تھے انہیں قاضی صاحب نے 

 سلسل شروع کر رکھا تھا۔ پادشہان میں درس و تدریس کا وسیع 

روایت کے مطابق قاضی عبدالحلیم صاحبب نے اسی ورسِ پادشہان 

یر تعلیم رہے۔ جب تعلیم مکمل کر کے واپس آئے تو میں بھی کچھ عرصہ ز

 والد صاحب نے پادشہان ہی میں قاضی صاحبب کے ہاں  پہلا نکاح ہوا۔ 

 حکم سے آپ کو شادی کے کچھ عرصہ بعد بادشاہ عالمگیر ثانی دہلی کے

                                                      
1
ر  کہوٹ  

طف

ت

ن
 ۳۴ص سوانح حیات مولانا عبدالحلیم قاضی مولفہہ سعید ا

علاقہ کا قاضی مقرر کر دیا۔ یوں پادشہان سے قضاۃ منتقل ہو کر ڈھاب 

کلاں آگئی۔ 

1

 

قاضی عبدالحلیم صاحبب کی پہلی اولاد ان کے فرزند قاضی حضرت 

احمد نور ہیں۔ اور بعد  ازاں دو  بیٹیاں پیدا ہوئیں جو کہ موضع اوڈھروال 

ھروال والی بیٹی کی نرینہ اولاد  میں اور بھیں میں بیاہی گئی تھیں اور اوڈ

سے  قاضی محمد شاہ المعروف احمد شاہ ہوئے قاضی محمد شاہ مرحوم و مغفور

ان کے دو بیٹے ہوئے محمد  مسعود منہاس اور محمد ایوب  منہاس۔ ان میں 

سے محمد ایوب منہاس وفات پا چکے ہیں۔ اللہ  ان  کی مغفرت فرمائیں 

ی کی نرینہ اولاد میں سے قاضی محمد منور آمین۔ بھیں والی صاحبزاد

 صاحبب  الحسنمرحوم تھے جن کی واحد  صاحبزادی تھی جو کہ قاضی فخر 

کی  زوجہ تھی۔ ان کی اولاد سے نواسے ڈاکٹر کرنل مسعود الحسن۔ پروفیسر 

 قمر الحسن۔  ڈاکٹر زاہد الحسن اور طارق الحسن صاحب  بقید حیات ہیں۔ 

 دوسرا نکاح 

 صاحبب کا  دوسرا نکاح آپ کی مرحومہ بیوی کی قاضی عبدالحلیم

ضی مسرور نور چھوٹی ہمشیرہ کے ساتھ ہوا۔ ان سے آپ کی اولاد میں  قا

 صاحب تھے ان کی دو بیٹیاں ہوئیں۔ 

                                                      
1
ر  کہوٹ ص ایضاً   

طف

ت

ن
 ۵۷سوانح حیات مولانا عبدالحلیم قاضی مولفہہ سعید ا

 ے سیداں میں بیاہی گئی 

ی

ڑ
 ھل
پ

بعد ازاں یہ چکوال شہر میں اور موضع 

ت  مولانا قاضی تھی۔ چکوال والی صاحبزادی کی نرینہ اولاد میں سے حضر

عبداللطیف صاحب دندان ساز خطیب جامع مسجد حجاناں

1

اور قاضی  

ھاب صاحب بقید حیات ہیں جبکہ ان  عبدالسلام صاحب، قاضی عبدالو

کے دو بھائی  قاضی عبدالرب اور قاضی عبدالرؤف صاحب دندان ساز 

 اس جہان فانی سے رخصت ہوچکے ہیں۔ انا للہ وانا الیہ راجعون

 ے سید

ی

ڑ
 ھل
پ

اں والی صاحبزادی کے بطن  سے جو  واحد اولاد نرینہ پیدا  

حوم تھے جو کہ اپنے وقت کے ہوئی ان کا نام نامی قاضی محمد نور العین مر

جید عالم دین تھے ان کی اولاد میں ڈاکٹر قاضی محمد شبیر صاحب، قاضی محمد  

 نذیر اور قاضی محمد بشیر صاحب تھے جو کہ  اب وفات پا گئے ہیں۔ 

 تیسرا نکاح 

آپ کا تیسرا نکاح ڈھوک ڈبری سے ہوا اس زوجہ  سے آپ کے تین 

نور، فضل نور اور ایک صاحبزادی ہوئی   صاحبزادے قاضی محمد نور، سید 

جس کا  نکاح چک بازید میں  ہوا۔ جن کی اولاد میں قاضی غلام رسول 

   صاحب ہیں۔ 

                                                      
1
سال ہو چکی ہے۔ اور الحمدللہ تادم تحریر وہ  ۱۰۰قاضی عبداللطیف صاحب کی طویل ہوئی ان کی عمر  

 بقید حیات ہیں اور چلتے پھرتے ہیں۔ 

6299

A



 78 

 

   

6300

A



 79  

 

   

6301

A



 80 

 

 سال پائی ۱۵۲حافظ فتح نور ڈھاب کلاں عمر  

قاضی عبدالحلیم صاحب ڈھاب کلاں کے والد حافظ فتح نور صاحب کا 

سے ہجرت کر کے ہندوستان خاندان  سینکڑوں سال پہلے عراق ایران 

ء ۱۵۳۰ء تا ۱۵۲۶آیا۔ بعد ازاں شہنشاہ ظہیر الدین بابر کے ابتدائی عہد 

ضع نکہ میں پنجاب کے مختلف مقامات پر پڑاؤ کرتا ہوا  آپ کا خاندان مو

کہوٹ تحصیل تلہ گنگ ضلع چکوال میں مستقل طور پر آباد ہو گیا۔ قاضی 

 قبیلہ کے سردار تھے۔ جن کی اراضی عبدالحلیم کے دادا انظام الملک اپنے

و ں پر  مشتمل تھی۔ 
ھ
 ئ گ
ت

 سینکڑوں 

( قاضی عبدالحلیم صاحب کے والد حافظ فتح نور صاحب کا شمار جید ۲)

  حفاظ کرام میں  ہوتا تھا۔

 حافظ فتح نور صاحب کی  چکوال میں آمد 

حافظ فتح نور صاحب اورنگ زیب عالمگیر بادشاہ کے عہد میں نکہ 

 ترک سکونت کر کے چکوال شہر آ گئے۔ اس وقت چکوال شہر کہوٹ سے

ایک چھوٹا قصبہ  تھا۔ یہاں تحصیل محلہ میں ایک مسجد کی بنیاد ڈالی اور مسجد 

 آباد کیے۔ اس مسجد  کو  پہلے تحصیل والی کے اردگرد اپنے خاندان کے گھر

 مسجد کہا جاتا تھا آج کل اس  کا نام ہجویری مسجد ہے۔ 

  نور صاحب کی ڈھاب کلاں میں سکونتحافظ فتح 

حافظ فتح نور صاحب کے قیام چکوال کے دوران ڈھاب کلاں کے 

لوگوں  سے مراسم پیدا  ہو گئے اور یوں ڈھاب کلاں میں آمد و رفت 

 وع ہو گئی۔ شر

اس وقت بابا عبدالشکور صاحب اوڈھروال والوں  کے والد گرامی بابا 

ز تھے اور اپنے فیض باطنی سے لوگوں مخدومب ڈھاب کلاں میں رونق افرو

کو مستفید کر رہے تھے۔ بابا مخدومب نے حافظ فتح نور صاحب کو ڈھاب 

 کلاں میں مستقل سکونت اختیار کرنے کی دعوت دی جسے انہوں نے

قبول کر لیا۔ اور وہاں چکوال سے ترک سکونت کر کے ڈھاب کلاں میں 

ب سے واپس اوڈھروال منتقل ہو گئے بعد ازاں حضرت بابا مخدوم ڈھا

گاؤں چلے گئے اور اپنی جگہ حافظ فتح نور صاحب کو اہل دیہہ پر اپنا قائم 

 مقام بنا کر اور مسجد کی متولیت و امامت و خطابت بھی حافظ صاحب کے

سپرد کر دی۔ اور وصیت بھی کرا دی کہ  چوں کہ میں نے زندگی کا بیشتر 

میری وفات ہو جائے تو  حصہ یہاں ڈھاب کلاں میں گزارا ہے اس لیے

میری میت کو یہاں ہی دفن کرنا اور ساتھ ہی قبر کی نشاندہی بھی کر دی۔ 

 اللہ۔  حافظ صاحب نے جواباً عرض کیا کہ بشرطِ زندگی ایسا ہی ہو گا ان شاء

 ٭٭٭٭

  4باب 

 قاضی غلام محمد صاحب چکوالی 

 ء میں مولانا غلام۱۸۵۷ھ مطابق ۱۲۷۳مولانا  غلام محمد صاحب 

رسول کے گھر چکوال میں پیدا ہوئے۔ مولانا غلام رسول صاحب اپنے 

 وقت کے جید  عالم  دین اور صالح بزرگ تھے۔ 

 تعلیم 

 محترم مولانا غلام رسول مولانا غلام محمد صاحب نے ابتدائی تعلیم والد

صاحب سے حاصل کی۔ مزید تعلیم کے لیے والد محترم نے آپ کو 

نزد بھرپور بھیجا جہاں اس وقت ‘‘ حطار’’چکوال سے جانب غرب موضع 

استاذ العلماء حضرت مولانا برہان الدین صاحب مسند آرائے سریر و درس  

 و تدریس میں تھے۔ 

حضرت مولانا شمس الدین  جن کے ہاں ملک کے مشاہیر مشانخ

صاحب سیالوی پیر مہر علی شاہ گولڑوی، پیر لعل بادشاہ بھرپوری، مولانا 

 ضی ثناء اللہ صاحب آف پنجائن شامل ہیں۔  احمد دین اور قا

 مدرسہ مظاہر العلوم سہارنپور میں داخلہ 

ان دنوں ہندوستان میں بڑے بڑے مدارس قائم تھے جن میں لکھنہ 

اللہ کا مدرسہ دیوبند میں مولانا قاسم نانوتوی کا قائم کردہ دار میں مولانا عبد

 کانپوری اور مولانا احمد علی العلوم دیوبند، سہارنپور میں مولانا احمد حسن

 سہارنپوری کے مدارس قابل ذکر ہیں۔ 

مولانا غلام محمد صاحب کی نظر  انتخاب سہارنپور میں مدرسہ مظاہر 

ہر العلوم سہارنپور میں  داخلہ لے کر تمام العلوم پر ٹھہری۔ آپ نے مظا

ہ درسی کتب کی تکمیل مولانا احمد حسن صاحب کانپوری سے کی۔ اور دور

حدیث مولانا احمد علی سہارنپوری سے کیا۔ مولانا احمد حسن، حضرت  مولانا 

حاجی امداد اللہ  مکی کے مرید تھے۔ حضرت پیر مہر علی شاہ صاحب گولڑی 

 منیر میں  لکھتے ہیں کہ میں نے کسی معمر بزرگ کو ایسی کے سوانح نگار مہر

 نظر شکل و شباہت کا نہیں دیکھا جیسے
ِ
 مولانا احمد حسن نورانی اور جازب

کانپوری تھے۔ شفاف گندمی رنگ، کشیدہ قامت، سفید ریش اور اعلیٰ 

درجے کی نظافت پسندی گفتگو کے وقت گویا منہ سے پھول جھڑتے تھے 

اخلاص و انکسار بے حد، آپ کے نیاز کا ذکر فرماتے ہوئے  اس شان علم پر

 یا کہ: جناب بابو جی کی طبیعت پر  رقت طاری ہو گئی اور فرما

مہ میں اپنے شیخ حضرت حاجی امداد اللہ مہاجر مکی 

 

عظ
م

مولانا نے مکہ 

کے مزار پر چھ ماہ قیام کیا اور ہر روز اپنی ریش مبارک سے مزار کو  صاف 

۔ سبحان اللہ وقت کے استاذ الکل کی اپنے شیخ کے ساتھ یہ کیا کرتے تھے

مقام عبرت و  نسبت نیاز اور عقیدت آج کل کے علماء و زعما کے لیے

نصیحت ہے۔ 

1

 

 میں مولانا  ابو  الحسن علی ندوی لکھتے  ہیں:  ۸( اور نزہۃ الخواطر ج۲)

ی 

م
ہ ل
ج 

محترم فاضل، قاضی غلام محمد بن غلام رسول حنف چکول، 

ال کی طرف منسوب ہے جو  کہ ایک دیہات ہے اور پنجاب کے چکو

ور چھوٹی کتابیں ھ میں پیدا ہوئے ا۱۲۸۲ماتحت جہلم کے علاقہ میں ہے۔  

اپنے والد  صاحب اور درمیانی کتابیں مولوی برہان الدین صاحب سے 

اپنے شہر میں  ہی  پڑھیں۔ اس کے بعد  سہارنپور تشریف لے گئے اور 

 کتابیں مولانا احمد حسن کانپوری سے مظاہر  العلوم مدرسہ وہاں تمام درسی

للہ سہارنپوری میں  پڑھیں۔ حدیث کی کتابیں شیخ احمد علی بن لطف ا

محدث سے پڑھ کر اپنے وطن لوٹ آئے۔ وہیں ایک زمانہ تک لوگوں کو 

پڑھایا۔ پھر آپ کے  شیخ احمد حسن صاحب نے اپنے پاس بلایا اور ان کے 

 سے دو سال پڑھایا۔ پھر اپنے شہر لوٹ آئے۔ انگریز نائب  کی حیثیت

ہد اور حکومت کی طرف سے عہدہ قضاء پر بحال ہوئے، آپ علم کے زُ 

عمل کے قوی اخلاق کے اچھے تھے۔ آپ کی ایک کتاب فن نحو میں متن 

متین کی شرح ہے اور دوسری قاضی مبارک کے حاشیہ پر حاشیہ ہے۔ 

2

 

 مسجد فاروق اعظم  محلہ خواجگان میں ( آپ نے چکوال کی قدیمی۲)

                                                      
1
 ضی۔ موہلفہ خلیق احمد قا ۲۲برگ ہائے گل ذکر  اکابرین چکوال ص 

2
 ۔  موہلفہ مولانا عبدالحی و ابو الحسن علی نودری ۴۴۷ص ۸لخواطر جنزہۃ ا 

تعمیر کرائی۔ اور اس میں جمعہ پڑھایا کرتے تھے دور دور سے لوگ آپ کی 

تقریر سننے کے لیے آیا کرتے تھے۔ 

1

 

 مولانا کرم الدین دبیر ہم  عصر تھے 

حضرت مولانا کرم الدین صاحب دیبر رئیس  بھیں جو کہ حضرت 

مولانا قاضی مظہر حسین صاحب خطیب مدنی جامع مسجد چکوال و مہتمم 

 مدرسہ اظہار الاسلام چکوال کے مہتمم تھے کے ہم عصر تھے۔ 

صاحب دبیر نے کسی بد عقیدہ شخص کو اس کی  مولانا کرم الدین

پلائی اور اس کے دعویٰ ءِ کذب کو  شد و مد اسلام دشمنی پر بر سر عام جھاڑ 

سے جھوٹ ثابت کیا۔ مولانا  دبیر نے تقریر و تحریر  دونوں کو اس کے 

اسلام دشمن طاقتوں کو انگریز حکومت کی آشیر باد حاصل تھی۔ چناں چہ 

لانا کرم دین دبیر کے خلاف انگریزی حکومت میں  مخالف گروپ نے مو

 ہتک عزت کا دعویٰ کر دیا۔ 

عدالت کی طرف سے مولانا  دبیری کے خلاف سمن جاری ہو گئے اور 

انہیں عدالت میں حاضر ہو کر صفائی پیش کرنے کی ہدایت کی گئی۔ مولانا 

 کرم الدین صاحب دبیر نے مولانا غلام محمد صاحب کی خدمت میں حاضر

 ہو کر سارا ماجرا بیان کیا اور آپ سے مشورہ طلب کیا۔ آپ نے فرمایا: میں

                                                      
1
 ۲۴برگ ہائے گل ص 

آپ کی طرف سے بطور وکیل  صفائی  حاضر ہو کر عدالت میں دلائل دوں 

 گا۔ 

چناں چہ آپ حسب وعدہ مولانا کرم الدین دبیری کے ساتھ عدالت 

۔  دوران میں پیش ہوئے اور متنازعہ لفظ کے ستر سے زائد معانی  بیان کیے

 دلائل دیے کہ کمرہ عدالت میں موجود

ت
ُ
ہر  بحث  آپ نے ایسے حیران ک

 شخص انگشت بدان رہ گیا۔ 

آپ کے علمی نکات کے سامنے وکیل مخالف کی ایک نہ چلی جج جو خود 

کوئی صاحب نظر آدمی تھا حضرت مولانا غلام محمد صاحب کے مناظرانہ 

الفور مولانا  کرم الدین دبیر  استدلال سے بہت مرعوب ہوا۔ اس نے فی

گروپ کا دعویٰ خارج کر  کو باعزت بری کر دیا اور ان کے خلاف مخالف

دیا۔ 

1

 

 مرزائیت میں مولانا  غلام محمد کا کردار  
ّ
 رد

جب مرزا غلام قادیانی نے نبوت کا جھوٹا دعویٰ کیا تو برصغیر کے تمام 

 خلاف بھرپور مزاحمت مکاتب فکر کے علماء و فضلاء نے اس فتنہِ عظیم کے

کو کذاب قرار دیا  قادیانیکی۔ علمائے حق نے تحریر و تقریر کے ذریعے 

 اور اس کے خلاف متحدہ صف آرا ہو گئے۔ 

                                                      
1
 موہلفہ خلیق احمد قاضی ۲۸برگ ہائے گل )ذکر اکابرین چکوال( ص  

مولانا غلام محمد صاحب نے بھی اس فتنہ کے خلاف بھرپور کردار ادا 

کیا۔ مرزا قادیانی نے ایک اشتہار شائع کیا تھا جس میں برصغیر کے تمام 

ل کا ہیر علماء کو دعوت مناظرہ دی ان میں مولانا غلام محمد صاحب چکوامشا

علماء کے نام درج تھے۔ ان چھیاسی علماء  ۸۶نام بھی شامل تھا۔ اشتہار میں 

کی فہرست میں مولانا غلام محمد صاحب کا اسم گرامی پچاسویں نمبر پر ہے۔ 

1

 

 قاضی القضاۃ 

و سماجی خدمات کے پیش نظر مولانا غلام محمد صاحب کی علمی قابلیت 

ۃ مقرر کیا۔ آپ نے بطور حکومت وقت نے آپ کو ضلع کا قاضی القضا

ضلع قاضی اپنے فرائض تا حیات سر انجام دیے اسی نسبت سے آپ کے 

کا لقب ملا جو آج تک چلا آ رہا ہے اور آپ کے ‘‘ قاضی’’خاندان کو 

خاندان کی پہچان بن گیا ہے۔ 

2

 

وقت کو عوامی فلاح و بہبود کی کئی تجاویز بھی  ( آپ نے حکومت۲)

تجویز یہ تھی کہ مسلم کمیونٹی کی جداگانہ شناخت کے دیں۔ ان میں ایک 

لیے ضلعی سطح پر ان کی رجسٹریشن کی جائے۔ حکومت نے آپ کی تجویز 

پر عمل کرتے ہوئے تمام اضلاع میں مسلمان آبادی کی رجسٹریشن کر 

 رجسٹرار مقرر کیے۔ کے ضلعی ناظم یا ڈسٹرکٹ 

                                                      
1
 موہلفہ خلیق احمد قاضی۔  ۳۵برگ ہائے گل )ذکر اکابرین چکوال( ص  

2
 موہلفہ خلیق قاضی۔  ۳۹برگ ہائے گل ص  

ال کا پہلا رجسٹرار مولانا غلام محمد صاحب کو ضلع جہلم بشمول چکو

 مقرر کیا۔ 

( آپ نے حکومت کو مشورہ دیا کہ شادی بیاہ کے وقت نکاح کو ۳)

باقاعدہ رجسٹرڈ کیا جائے تاکہ قانونی ثبوت مہیا ہو اور سماجی پیچیدگیوں پر 

 قابو پایا جا سکے۔ 

 کی بنیاد پر بھی تحصیل و ضلعی سطح پر رجسٹریشن کا چناں چہ اس تجویز

ہوا اور یہاں چکوال کے آپ پہلے رجسٹرار مقرر ہوئے۔ طریقہ رائج 

1

 

 وصال 

علم و عمل کا یہ درخشندہ آفتاب مدتوں اپنی روشنیاں پھیلانے کے 

ء میں غروب ہو گیا۔ آپ  کی لوح مزار پر ۱۹۰۷ھ مطابق ۱۳۳۵بعد 

ء درج ہے جو کہ آپ کے فرزند ارجمند ۱۹۰۷ آپ کی تاریخ وصال

 نے بیان فرمائی۔ قاضی غلام ربانی صاحب 

 مزار 

مولانا غلام محمد صاحب مرحوم، چکوال کے غربی قبرستان کے شرقی 

کے احاطہ میں شمال مشرقی ‘‘ علامہ صاحب’’کونہ میں واقع جامع مسجد 

کی قبر پر قبہ کونے میں دفن ہوئے۔ اور قبر سادگی کا نمونہ ہے۔ آپ 

                                                      
1
 ۔ ۴۰ایضاً ص  

 کھلی رہتی ہے۔ نہیں ہے۔ اور قبر پر ہر موسم میں تر و تازہ گھاس 

 تصنیف و تالیف 

  عالم دین ہونے کے ساتھ ساتھ ایک مصنف اور موہلف 
 

 

آپ م

بھی تھے۔ آپ کی تصانیف کے متعلق نزہۃ الخواطر میں مولانا عبدالحی 

کی شرح لکھی اور ‘ ‘متن متین’’لکھنی کے مطابق آپ نے نحو کی کتاب 

 پر حاشیہ تحریر اس کے علاوہ منطق کی کتاب قاضی مبارک کے حاشیہ

فرمایا۔ 

1

 

 اولاد 

اللہ تعالیٰ نے مولانا غلام محمد صاحب کو واحد اولاد سے نوازا۔ آپ 

کے صاحبزادے کا نام غلام ربانی تھا جو کہ عالم دین تھے اور انُ کے 

کہ جوانی میں انتقال کر گئے۔ ان کی دو اکلوتے بیٹے، غلام صمدانی تھے جو 

   جود ہے۔ بچیاں تھیں جن کی اولاد مو

                                                      
1
 موہلفہ خلیق احمد قاضی۔  ۴۱برگ ہائے گل ص 

6311

A



 90 

 قاضی غلام ربّانی صاحب ابن قاضی غلام محمد صاحب  

ء میں مولانا غلام محمد صاحب کے ہاں ۱۸۹۲قاضی غلام ربانی صاحب 

تھے۔  چکوال میں پیدا ہوئے۔ آپ اپنے والدین کی اکلوتی اولاد

1

آپ  

نے ابتدائی تعلیم اپنے والد گرامی مولانا غلام محمد صاحب سے حاصل کی۔ 

آپ گورنمنٹ ہائی سکول جہلم میں جماعت نہم میں تعلیم حاصل کر رہے 

۔ کہ آپ کے والد صاحب کا انتقال ہو گیا۔ اس طرح واپس چکوال تھے

ک تشریف لے آئے۔ پھر آپ نے گورنمنٹ ہائی سکول جہلم سے میٹر

 امتحان پاس کیا۔ 

   

                                                      
1
 موہلفہ خلیق احمد قاضی۔  ۴۳برگ ہائے گل ص 

 تعلیمی خدمات 

آپ کے چچا قاضی غلام نبی صاحب نے انجم اسلامیہ چکوال کی 

ء میں بنیاد رکھی۔ آپ بطور معاون اس سے منسلک ہو گئے۔ بعد میں ۱۹۱۱

 آپ انجمِ اسلامیہ چکوال کے ناظم اعلیٰ بنے۔ 

 انجم اسلامیہ چکوال کا سالانہ جلسہ 

رکھی۔  ء میں انجم اسلامیہ کی بنیاد۱۹۱۱صاحب نے قاضی غلام نبی 

1

 

قاضی غلام ربانی صاحب نے انجم اسلامیہ  اور اپنے قائم کردہ مدارس 

کے ذریعے جن منفرد اور انوکھی روایات کی داغ بیل ڈالی ان میں ایک 

خوبصورت روایت انجم اسلامیہ کے زیرِ انتظام سالانہ جلسہ کا انعقاد بھی 

منعقد کیا جاتا تھا جو کہ جلسہ انتہائی شاندار اور وسیع پیمانہ پر  شامل تھا یہ

تین دن یعنی جمعہ، ہفتہ اتوار تک جاری رہتا۔ جن میں کئی نشستیں ہوتی 

تھیں جن میں اس دور کے تمام مکاتر فکر کے نامور اور جیّد علمائے دین 

دین خطاب کرنے کے لیے دور و نزدیک سے تشریف لایا کرتے  تھے۔ 

شاہ بخاری، مولانا ظفر علی خان ن ممتاز ہستیوں میں مولانا سید عطاء اللہ ا

اور مولانا قاضی احسان احمد شجاع آبادیب بھی تشریف لایا کرتے تھے۔ 

2

 

 ء تک جاری رہا۔ ۱۹۷۰یہ سلسل 

                                                      
1
 موہلفہ قاضی خلیق احمد۔  ۷۹برگ ہائے گل ص  

2
 ۔ ۵۱ایضا برگ ہائے گل ص 

 گورنمنٹ اسلامیہ ہائی سکول  

ء میں رکھی۔ اسلامیہ سکول کی ابتدا ۱۹۱۵اسلامیہ ہائی سکول کی بنیاد

 عرصہ تک وہاں ہی رہا۔ اس کی میں قائم ہوا اور کافی‘‘ قاضی خانہ’’میں 

 الگ عمارت نہ تھی۔ 

پھر یہ سکول موجودہ عمارت والی جگہ پر منتقل ہوا  اور ابتداء میں یہاں 

 بھی صرف دو چار کمروں کی مختصر تعمیر ہو سکی تھی۔ 

آبائی  سکول کی عمارت میں توسیع کے لیے قاضی برادران نے اپنی

ء میں تعمیر ہوا۔ اسلامیہ ۱۹۲۲ل ضروری اراضی وقف کر دی۔ سکول کا ہا

ء میں سکول کی حدود کو جنوب ۱۹۵۰سکول  کو  ہائی کا درجہ دلانے کے لیے 

کی طرف بڑھا دیا گیا۔ پرانی عیدگاہ کا رقبہ قاضی غلام ربانی صاحب کی عم 

زاد غلام فاطمہ صاحبہ نے وقف کیا۔ 

1

 سرکلر روڈ واقع ہے جہاں بلال مسجد 

جہاں نماز عید ادا کی جاتی تھی۔ یہ ساری زمین قاضی  یہ پہلے خالی جگہ تھی

برادران کی وقف کردہ ہے۔ 

2

 

 مدرسہ اشاعت العلوم کی  خدمات 

کے تحت قائم کردہ مدارس، ‘‘ انجم اسلامیہ’’قاضی غلام ربانی نے 

رات وقف کر اسلامیہ سکول اور اشاعت العلوم کو چلانے کے لیے دن 

                                                      
1
 مولفہ قاضی خلیق احمد۔  ۷۲برگ ہائے گل ص 

2
 ۴۵ایضاً برگ ہائے گل ص 

دیا۔ مرکز اتُلی مسجد تھا جس کا نیا نام جامع مسجد فاروق اعظم ہے جو کہ 

 محلہ خواجگان پُرانے میں بازار کے ایک کونہ میں ہے۔ 

 کرتے تھے اور جمعہ پڑھاتے تھے۔ یہاں آپ تدریس 

ء میں انجمِ اسلامیہ کی بنیاد ۱۸۹۰چکوال کے چند مخیر حضرات نے 

ر حاجی محکم الدین تھے۔ مولانا  احمد  دین مرحوم رکھی جس کے پہلے صد

ان کے دستِ راست تھے۔ انجم کے قیام کا مقصد مسلمانوں میں  

 اسلامی تعلیمات کی ترویج تھا۔ 

ضی غلام نبی مرحوم کی سربراہی میں اسلامیہ پرائمری ء میں قا۱۹۲۰

کیا سکول کا اجراء ہوا۔ اس کے بعد  ایک گرلز پرائمری سکول بھی جاری 

گیا۔ انہیں دنوں قاضی غلام ربانی صاحب مرحوم  انجم کے ناظم مقرر 

ہوئے۔ جو تا حیات اس  خدمت کو انجام دیتے رہے۔ آپ کی ذاتی دلچسپی 

 میں اسلامیہ  پرائمری سکول کو  مڈل کا درجہ ملا اور اور کوشش کے نتیجہ

ء میں اسے ہائی سکول بنا دیا گیا۔ ۱۹۴۷پھر 

1

 

 ء۱۹۱۸؍ اپریل ۷مناظرہ چکوال  

ء کو چکوال میں شیعہ سنی کے درمیان مناظرہ ہوا ۱۹۱۸؍اپریل   ۷

موسوم باسم تاریخی زد اثنا عشر ‘‘ مناظرہ پنجاب’’جس کی روئیداد 

                                                      
1
 کریم طارق۔  تاریخ چکوال موہلفہ فضل 

م سے قاضی غلام ربانی صاحب چکوال سیکرٹری اشاعت ھ کے نا۱۳۳۶

 ئی۔ العلوم چکوال نے قلمبند کی اور مطبع عمدۃ المطیع لکھنہ میں طبع ہو

حق تعالیٰ کے فضل و کرم سے اہل السنت والجماعت کو ایسی فتح 

نمایاں ملی کہ خدائی مدد کا کرشمہ تھا۔ مجمع نے جس  کی تعداد چھ ہزار سے 

آنکھوں سے دیکھا۔ انتہا یہ کہ غیر مسلم اصحاب  کے تعلیم زائد تھی اپنی 

دستخطی  یافتہ گریجویٹ طبقہ نے بھی بمقتضائے انصاف اپنی تحریری  و

شہادتیں عنایت کیں۔ 

1

 

 مولانا عبدالشکورب لکھنہ کی چکوال آمد 

اس مناظرہ میں  بطور مناظر لکھنہ سے امام اہل سنت مولانا  عبدالشکور 

یف لائے۔ مولانا کرم الدین دبیر رئیس بھیں سے روئیداد لکھنی تشر

  سنت ء میں خاص چکوال میں ہوا۔ اہل۱۹۱۸؍ اپریل ۱۷سُنیے: یہ مناظرہ 

کی طرف سے مولانا مولوی عبدالشکور صاحب لکھنیب مدیر النجم لکھنہ 

مناظر اور خاکسار معاون مناظر تھا۔ اور دوسری طرف مولوی محمد  سجاد 

مرزا احمد  علی معاون تھے اس مناظرہ میں بھی شیعوں کو  سخت  لکھنی اور

 جماعت  کے ذلّت ہوئی۔ چناں چہ معزز شرفاء و کلاء وغیرہ اور احمدیہ

اراکین نے اپنی شہادت شیعہ کی شکست اور اہل سنت کی فتح پر تحریر کر 

                                                      
1
 موہلفہ خلیق احمد قاضی۔  ۷۳برگ ہائے گل ص 

 دی۔ اس کے بعد سید احمد شاہ کی آمد و رفت علاقہ چکوال میں  قطعاً بند ہو

گئی۔ اور ان کے دل پر کچھ ایسی دہشت بیٹھ گئی کہ جس  جگہ خاکسار کا نام 

تے ایک عرصہ دراز آپ نے ہو جا‘‘ ففروا’’لیا جاتا وہاں پہلے ہی سے 

خاموشی میں گزارا۔ 

1

 

 وصال اور آخری آرام گاہ 

ل  ۱۲ء مطابق ۱۹۵۸؍ اکتوبر ۲۶قاضی غلام ربانی صاحب کا 
ّ
ربیع الاو

 انتقال ہوا۔ آپ کی نماز جنازہ سابقہ عیدگاہ مسجد بلال ھ بروز پیر۱۳۷۸

کی گئی۔ نزد گورنمنٹ پرائمری اسلامیہ سکول کے خالی احاطہ میں ادا 

آپ کا مزار غربی قبرستان کے شرقی کونہ میں واقع جامع مسجد علامہ 

صاحب والی کے شمال مشرق میں اپنے والد گرامی قاضی غلام محمد صاحب 

 واقع ہے۔  اور اپنے چچا

 
ت  

 غلام نبی صاحب کے پائ

 لباس 

قاضی غلام ربانی صاحب سادہ لباس زیب تن کرتے۔ عام طور پر 

 اور سر پر پگڑی باندھتے تھے۔ تہبند یا  شلوار پر سفید قمیض سفید لباس  پہنتے

پہنتے تھے۔ 

2

 

                                                      
1
۔ اس مناظرہ کی تفصیل ۳۱۳سیرت مولانا کرم الدین ص ۱۳دین دبیر مولانا۔ آئینہ مذہب شیعہ صکرم  

 کا  مطالعہ کرنے کے لیے کتاب مولانا کرم دین صاحب دبیر کی حیات خدمات میں شائع ہو چکی ہے۔ 

2
 ۔ ۶۳برگ ہائےے گل ص  

 قاضی غلام صمدانی بن غلام ربانی 

نے اوائل عمر میں   ء میں پیدا ہوئے۔ آپ۱۹۲۰قاضی غلام صمدانی 

ہی قرآن مجید حفظ کر لیا۔  ابتدائی تعلیم اپنے والد  گرامی قاضی غلام ربانی 

 اسلامیہ  سکول اور مدرسہ اشاعت العلوم سے صاحب کی نگرانی میں

 حاصل کی۔ 

مزید تعلیم کے لیے والد گرامی نے آپ کو بہاولپور بھیجا جہاں آپ 

م محمد صاحب گھوٹوی سے کسب علم نے شیخ الجامعہ  حضرت مولانا غلا

حاصل کیا۔ دوران درس حضرت پیر مہر علی شاہ صاحب گولڑوی کے 

الدین شاہ صاحب المعروف لالہ جی  آف گولڑہ فرزند پیر سید غلام معین 

شریف کا ہم مکتب و ہم درس ہونے کا شرف بھی آپ کو حاصل ہوا۔ 

ء ۱۹۴۴سے کی اور  آپ نے تمام درسی کتب کی تکمیل شیخ الجامعہ صاحب

میں فارغ التحصیل ہو کر دستارِ فضیلت حاصل کی۔ تحصیل علم کے بعد 

میں اپنے والد گرامی کے قائم کردہ قاضی غلام صمدانی صاحب نے چکوال 

 مدرسہ اشاعت العلوم میں بطور مدرس خدمات سر انجام دینے لگے۔ 

 شادی 

م محی قاضی غلام صمدانی  صاحب کی شادی اپنے ماموں قاضی غلا

الدین صاحب کی بیٹی خورشید بیگم صاحبہ سے ہوئی۔ آپ کے ہاں دو 

 بیٹیاں پیدا ہوئیں۔ 

 گاہوفات اور آخری آرام  

عین جوانی میں  آپ کا  انتقال ہوا۔ آپ کی آخری آرام گاہ بھی غربی 

قبرستان کے شرقی کونہ میں واقع جامع مسجد  علامہ  صاحب والی میں اپنے 

قدموں میں ہے۔ والد کے 

1

 

 ٭٭٭٭

                                                      
1
 ۔ مولفہ خلیق احمد قاضی۔ ۶۷ہائے رنگ۔ صگل  

 5باب 

 اعوان
ِ
 تاریخ قوم

 ضلع چکوال 

یت ہے پاکستان کے صوبہ شمالی پنجاب میں ضلع چکوال  واقع ہے۔ روا

کہ جموں کے ایک راجہ مائر کی نسل سے چکو خان کے نام سے چکوال 

مشہور  ہے۔ پہلے یہ علاقہ صوبہ سرحد میں شامل تھا پھر انگریز دور میں 

 چکوال ضلع جہلم  کی تحصیل بنا۔ 

 نے جب چکوال کا ء میں پاکستان کے صدر ضیاء الحق۱۹۸۵دسمبر 

چکوال کو وہ ضلع کا درجہ دے  دورہ کیا تو شہریان چکوال کے مطالبہ پر

میل  ۷۰ء کو چکوال ضلع بنا۔ چکوال شہر جہلم سے ۱۹۸۵گئے۔ یکم جولائی 

 میل کے فاصلے پر جانب غرب واقع ہے۔  ۶۰اور راولپنڈی سے 

سے  راولپنڈی اور سرگودھا کو ملانے والی سڑک چکوال کے درمیان

ر  سے چکوال روڈ
س
ب لک

پر ہے۔ اسی  گزرتی ہے۔  موٹروے پر کلرکہار اور 

طرح میانوالی اور جہلم کو  ملانے والی سڑک بھی چکوال کے درمیان سے 

گزرتی ہے۔ اس کے علاوہ جہلم روڈ، پنڈی روڈ، سرگودھا بھون روڈ اور  

ل تلہ گنگ اوڈھروال روڈ  بھی اس ضلع کی مشہور گزرگاہیں ہیں۔  چکوا

 زمانہ قدیم سے علاقہ دھنی کا اہم  مرکز رہا ہے۔ 

 یا آوان لفظی تحقیق اعوان 

 تاریخ علوی اعوان میں محبت حسین اعوان لکھتے ہیں: 

( دو تین سو سال پرانے سرکاری کاغذات محکمہ مال کا معائنہ کیا ۱)

جائے تو معلوم ہو گا کہ علوی  اعوانوں کا اندراج ذات کے خانے میں 

ہری لکھا ہوا ہے۔ ‘‘ آوان’’نام درج ہے اور قوم کے خانے میں  گوت کا

 کوشن رائے کون کی مردم شماری رپورٹ میں لفظ آوان ہی  لکھا گیا ہے۔ 

وہ کہتا ہے کہ آوان سنسکرت کا لفظ ہے جس کے معنیٰ محافظ کے ہیں۔ 

بیرونی حملہ آوروں کی  مدافعت کے باعث ہندوؤں کے عہد میں یہ لوگ 

 ۔ ن اور مسلمانوں کے عہد میں قطب شاہی اعوان کہلائے جانے لگےآوا

( میرے نزدیک لفظ اعوان کے ایک معنیٰ ہیں اور دونوں صوتی ۲)

ل لفظ آوان کی املا غلط ہے درست املا اعوان 
ّ
اعتبار سے ایک  ہیں۔ او

 ہے۔ 

حقیقت یہ  ہے کہ ہندوؤں نے ہندی رسم الخط میں اعوان کو  آوان 

ہوتا  استعمال‘‘ آ’’کی جگہ ‘‘ ع’’ں  کہ ہندی رسم الخط میں حرف لکھا کیو

 ہے  اور اس لفظ آوان کا مطلب اعوان ہی ہے۔ 

جلال الدین اکبر بادشاہ کے دور حکومت میں لفظ اعوان کو آوان لکھا 

 گیا۔ 

ء میں ملک ۱۹۵۹( تاریخ الاعوان مطبوعہ دین محمد پریس لاہور ۳)

کاغذات مال میں لفظ اعوان کو  آوان لکھا جاتا ہے جو  شیر محمد خان  لکھتے ہیں

سر غلط ہے۔ شروع شروع میں ہندوستان  میں آنے پر یہاں کے سرا

باشندوں نے محض صوتی مناسبت سے آوان کہا ہو گا کیوں کہ ہندی زبان 

 کوئی حرف نہیں۔ ‘‘ ع’’میں 

   ٭٭٭٭

 6باب 

 آلِ حضرت علی المرتضیٰؓ 

 الاصغر بن محمد الاکبر بن حضرت علیؓ المرتضیٰجعفر  

ء کے موہلف محمد ۱۹۶۶ان مطبوعہ مانسہرہ ہزارہ ( تحقیق الاعو۱)

  العلویہ جو 

 

سلہ
سل
ل
ھ میں لکھی گئی، کے حوالہ ۳۲۱خواض خان گولڑہ نے سِرُّ ا

 سے موہلف لابی نصر بخاری لکھا ہے کہ 

 کے بیٹے تھے اور جعفر الاصغر، محمد الاکبر بن حضرت علی المرتضیٰ’’

 ‘‘عبداللہ کا بیٹا جعفر تھا

دی، تاریخ ابنِ خلدون اور جمہرۃ انساب العرب ( تاریخ مسعو۲)

کے علاوہ مختلف تاریخوں میں محمد  الاکبر کے بیٹے جعفر کا تذکرہ ملتا ہے۔ 

کے نام سے مشہور تھے۔ جعفر الاصغر بن محمد الاکبر بن ‘‘ جعفر الاصغر’’جو 

 اولاد تھے۔ دو بیٹے موسیٰ اور عبیداللہ تھے۔ جن سے حضرت علی صاحبِ

 ۔ نسل چلی

 ( ابوالحسن علی بن محمد بن علی بن موسیٰ بن جعفر۳) 

 سید احمد کرمانی آل ابی طالب کے حوالے سے لکھتے ہیں کہ: 

 محمد الاکبر کی نسل ان کے دو بیٹوں علی اور جعفر سے چلی۔ 

 الاکبر بن حضرت علی کی  اولاد پر جعفر بن محمد ۶۰۱جلد چہارم صفحہ 

ملتا ہے۔ سے ابو  الحسن علی کا  تذکرہ

1

کتاب میں مذکورہ ابو الحسن علی کا شجرہ  

اسی طرح درج ہے۔ ابو الحسن  علی  بن محمد بن علی بن موسیٰ بن جعفر بن 

 محمد  الاکبر بن حضرت علی۔ یہ حضرت علی کی پانچویں  پشت تھے۔ 

ہجری کا تھا۔ عباسی خلیفہ متوکل  امام محمد  ان کا زمانہ  تیسری صدی

 الحسن درج ہے۔ 

ھ کا تھا۔ گویا محمد الاکبر کی پانچویں  پشت میں  جو اولاد ۲۳۳یہ زمانہ 

تھی اس  کا زمانہ تیسری صدی ہجری کا  زمانہ تھا۔ ابو الحسن علی  بن محمد بن 

بحوالہ   علی بن موسیٰ بن جعفر بن محد الاکبرب بن حضرت علی کی  وفات

دی ثانیہ جما ۲۶ھ المعتز باللہ کی خلافت میں ۶۸۳تاریخ سعودی ص 

ھ کو پیر کے دن ہوئی۔ اس وقت ان کی عمر چالیس تھی۔ اس کی ۲۵۴

نماز جنازہ احمد  بن  المتوکلی  علی اللہ شارع  بن ابی احمد نے سامرا اس کے گھر 

پر  ۶۸۳کے ص میں پڑھائی اور وہیں اسے دفن کیا گیا۔ اسی تاریخ مذکور

کبر بن علیؓ کا تذکرہ ملتا علی بن محمد بن علی بن موسیٰ بن جعفر بن محمد الا

 ہے۔ 

( تاریخ مسعودی تاریخ  ابن خلدون تاریخ جمہرہ انساب العرب ۴)

                                                      
1
۔ موہلفہ محبت حسین اعوان مطبوعہ ادارہ تحقیق الاعوان پوسٹ بکس ۲۶۷تاریخ علوی اعوان ص 

 صدر کراچی۔  ۸۸۳۵

کے علاوہ  مختلف دیگر کتابوں میں تاریخی حوالوں سے جعفر بن محمد  اکبر کی 

 اولاد کا شجرہ نسبت اس طرح ہے: 

 اعوانتواریخ 
ِ
  میں منقول شجرات قوم

 تاریخ الاعوان تحقیق الاعوان تاریخ حیدری دیمراۃ مسعو تذکرہ اسادات منقول از

 حضرت علی حضرت علی حضرت علی حضرت علی حضرت علی ۰۱

 محمد الاکبر محمد الاکبر محمد الاکبر محمد الاکبر محمد الاکبر ۰۲

     علی ۰۳

     محمد ۰۴

   سکندر ثانیعون   عون ۰۵

 عبدالمنان عبدالمنان عبدالمنان عبدالمنان ۔ ۰۶

 بطل بطل بطل بطل ۔ ۰۷

 آصف آصف آصف آصف آصف ۰۸

 عمر عمر عمر عمر اسید عمر ۰۹

 محمد محمد محمد محمد محمد ۱۰

 طیب طیب طیب طیب طیب ۱۱

 ۔ ۔ ۔ طاہر طاہر ۱۲

 ۔ اللہعطاء  عطاء اللہ عطاء اللہ عطاء اللہ ۱۳

 قطب حیدر قطب حیدر قطب حیدر قطب حیدر قطب حیدر ۱۴

 تذکرہ اسادات موہلفہ سید محبوب شاہ میں سے لیا گیا۔  ۱ شجرہ نمبر

  چشتیمراۃ مسعودی موہلفہ عبدالرحمٰن  ۲شجرہ نمبر 

تاریخ حیدری موہلف حیدر علی لدھیانوی میں  سے نقل کیا  ۳شجرہ نمبر 

 گیا ہے۔ 

 تحقیق الاعوان موہلفہ محمد خواص خان ۴شجرہ نمبر 

 محمد خان اعوانتاریخ الاعوان از شیر  ۵شجرہ نمبر 

 تاریخ علوی اعوان میں ہے کہ:  •

محمد الاکبر کے بیٹے علی کی اولاد سے ایک بیٹے کا نام عون تھا۔ غالباً عون 

کا  لقب سکندر ثانی ہوا۔ عون کے باپ کا  نام علی تھا اور یہ علی، محمد الاکبر 

کے فرزند تھے اس طرح عون حضرت علی المرتضیٰؓ  کا پڑپوتا تھا۔ 

1

 

 بق حیدری جو کہ مراہ مسعودی سے ماخوذ ہے کے مطاتاریخ •

عبدالمنان جو کہ عون سکندر کے بیٹے تھے اور ان کے باپ محمد عرف 

زبیر اور اُن کے باپ علی تھے جو کہ محمد الاکبر کے فرزند تھے۔ لیکن شجرہ 

 میں انُ سے عون کے باپ محمد عرف زبیر کا نام رہ گیا ہے۔ 

 پر قطب حید شاہ کا شجرہ یہ درج ہے:  ۱۲۷تاریخ علوی اعوان کے ص

۔محمد، ۴۔علی، ۳۔محمد الاکبر )محمد حنفیہ(، ۲علیؓ، ۔حضرت ۱

                                                      
1
ِ تحقیق الاعوان پاکستان۔  ۔۲۷۳اعوان ص یعلو یختار 

ہ
مؤلفہ محبت حسین اعوان مطبوعہ ادارہ

شاپنگ سنٹر۔ عبداللہ ہارون روڈ کراچی۔ فون  یونی ۵۰۸صدر کراچی  ۸۸۳۵پوسٹ بکس 

8939799-0300 

6335

A



 114 

 

۔محمد، ۱۰۔ایسدن عمر، ۹۔آصف، ۸۔بطل، ۷۔عبدالمنان، ۶۔عون، ۵

 ۔قطب حیدر۔ ۱۴۔ابو علی عطاء اللہ، ۱۳۔طاہر، ۱۲۔طیب، ۱۱

 تعلق سے اعوانوں کا نسبی المرتضؓ  علیالاکبر حنفیہ بن  محمد 

اولاد  سے ہے آپ کی تضیٰالمر تعلق محمد بن علی قوم کا نسبی اعوان

کے بعد  ،حضرت حسینؓ( ۲، )حضرت حسنؓ( ۱سے ) میں ںبیٹو ۱۸ میں

نسبت  والدہ کی ۔ اپنیمشہور ہیں اضافت سے بھی کی‘‘ الاکبر’’محمد جو ( ۳)

 کہلاتے تھے۔  ‘‘محمد بن حنفیہ’’سے 

 محمد بن حنفیہ کی پیدائش 

 ۱۵ حنفیہ کی پیدائش مہ ابنِ کثیر نے تاریخ ابنِ کثیر میں محمد بنعلا

 ہجری لکھی ہے۔ 

 والدہ کا نام 

تمام مشہور و مستند تواریخ میں محمد الاکبر کی والدہ مکرمہ کا نام خولہ 

 بنت جعفر لکھا ہے۔ 

 وفات 

حضرت عبداللہ بن زبیر کی وفات کے بعد آپ نے عبدالملک بن 

سال کی عمر میں  ۶۵کر لی تھی۔ اس کے دور حکومت میں  مروان کی بیعت

ء میں وفات پائی۔ مزار مدینہ شریف جنت البقیع میں ۷۰۰ھ مطابق ۸۱

 ہے۔ 

اور علماء کے فضل  ءقوم سے تعلق رکھنے والے بے شمار اولیا ‘‘اعوان’’

ڈنکے بج  اور عظمت و جلال کے تذکروں سے شرق و غرب میںو کمال 

 یشہے کہ قر ظاہر ہوتی حقیقت یہمطالعہ کرنے سے کا  یختار رہے ہیں

 یمقد‘‘ اعوان’’اور ‘‘ سادات’’کے بعد اعوان قوم سر فہرست ہے۔ 

 ۔ آئیں جو اعلان اسلام کے بعد معرضِ وجود میں اقوام ہیں

اعوان عرب سے اٹھ کر  یہی۔ ہے یمبہت قد یختار قوم کی اعوان

 فاتح کی پاک و ہند میں صغیرافغانستان اور بر ،روس و چین یران،عراق و ا

کو برقرار رکھتے  یاتروا سے داخل ہوئے اور اپنے آباؤ و اجداد کی حیثیت

۔ اور اس کے ساتھ کمال حاصل کیا میں زنی اور شمشیر ہوئے جہاں بانی

ورق  کی یخ۔ تاریاسر انجام د بھی یضہکا فر و تبلیغ تعلیم اسلام کی ینِ د ساتھ

 ہے کہ اعوانوں نے ظالم اور باغی ںعیا بیبخوپر  کرنے والوں گردانی

کو  ںجرأتمندانہ صلاحیتو اپنی درست کرنے کے لیے نیت حکمرانوں کی

ان کا تعلق حضرت  کہلاتے ہیں بھی یبروکار لائے رکھا۔ اعوان جو علو

 کے ساتھ ہے۔  المرتضیٰؓ علی

لکھا ہے اہلِ  یہی بھی میں ‘‘یتزک بابر’’کتاب  بابر نے اپنیبادشاہ 

 کی یعلیٰاعوان قوم کو عون بن  اس میں اد نے جو سفر نامہ مرتب کیابغد

اولاد  کی محمد حنفیہ یظاہر ہوا کہ عون علو یہپر  تحقیق اولاد لکھا مگر بعد میں

 ۔ سے ہیں اولاد کی تضیٰالمر حضرت علی ۔ اور محمد حنفیہسے ہیں

 اولاد کی المرتضیٰ علی حضرت  

 صاحبزادوں کا تذکرہ کیا ۱۸کے  المرتضیٰ نے حضرت علی موہرخین

 ہو گئے۔  شہید کربلا میں انصاحبزادے مید ۱۰ کم و بیش ہے جن میں

 حضرت محمد حنفیہب ( ۳) ،حضرت حسینؓ ( ۲، )حضرت حسنؓ ( ۱)

حضرت عبداللہ ( ۶حضرت جعفر، )( ۵حضرت عباس، )( ۴)الاکبر(، )

 ،اللہحضرت عبید( ۹حضرت عثمان، )( ۸حضرت عمر، )( ۷ابوبکر، )

( ۱۴محمد اوسط، )( ۱۳عون، )( ۱۲محمد الاصغر، )( ۱۱) یحییٰ،حضرت ( ۱۰)

عبداللہ اصغر، ( ۱۶) ،المرتضیٰ بن علی براہیما( ۱۵) ،بن علی حضرت حضیر

 عباس اصغر۔ ( ۱۸عمر اصغر، )( ۱۷)

 ینسل جار یصاحبزادوں سے مرتضو ۵سے  میں ںرہ بیٹواٹھا ان

لا ولد فوت ہوئے۔    ۔ باقیہوئی

1

 

و محمد  ینو ھم الحسن و الحس ۃنما کان النسل من خمسو ا

 2 ۔یناللہ عنھم اجمع ی( و العباس و عمر تغلبہ رضیفہ)بن الحن
                                                      

1
 از مولانا محمد نافع ۵۳۲بحوالہ سیرت علی المرتضیٰ ص 
2
 از علامہ ابنِ کثیرب۔ ۳۳۱ص ۷تاریخ البدایہ و النہایہ ج 

 عون قطب شاہ اعوان حضرت  

 کی سے حضرت محمد الاکبر حنفیہ میں ںبیٹو ۱۸کے  المرتضیٰ علی حضرت

 شاہ ہوئے۔ حیدر پشت سے حضرت محمد قطب  یںسے بارہو اولاد میں

تاریخی روایات و تھے اور  یرسکونت پز میں یفبزرگ بغداد شر یہ

واقعات کے مطابق قطب شاہ علوی کا دور اور سلطان محمود غزنوی کا  زمانہ 

 ایک تھا۔ دونوں ہم عصر تھے۔ 

ھ میں انہوں نے وفات ۴۶۱ھ میں پیدا ہوئے، ۳۶۱محمود غزنوی 

 میں وفات پائی۔ ھ ۸۱ھ میں پیدا ہوئے اور ۱۶پائی۔ محمد الاکبر حنفیہ 

 یاکو پھیلا سے فیض ینے جس عزم و ہمت اور سپار قطب حیدر شاہ

 یہجر ۴۳۱اور سن وفات  ۳۵۸ ائشآپ کا سن پید ملتی مثال نہیں اس کی

 سال پائی۔  ۷۴عمر  ،ہے

آپ کو  اسلام کرنے والے بزرگوں میں تبلیغ پاک و ہند میں برصغیر

 تھے۔  بھی حاصل تھا کہ آپ صاحب سیف زامتیا یہ

کے ساتھ  وعظ و تبلیغ حاصل ہے کہ آپ نے زبانی آپ کو خصوصیت

باغ سے  اور کوہستان نمک کے علاقہ کالا کام لیا سے بھی ساتھ جہاد بالسیف

تلہ گنگ کا  رقبہ جس میں اور ونہار علاقہ چکوال کا وسیع سون سیکر یواد

۔ اور اپنے یااشامل ہے جہاد کر کے ہندو راجاؤں سے آزاد کر  علاقہ بھی

اسلام کے مشن  پر تبلیغ دبنیا ارآباد کر کے پائید یہاںکو مستقلاً  اعوان قبیلہ

اور  اہتمام کیا قرآن کا خصوصی حفظ ۔ آپ نے اس علاقہ میںکیا یکو جار

کے  یاعوان قار ۔ اس نسبت سے آج بھیجگہ جگہ درسِ قرآن قائم کیے

ال و تلہ )طلحہ( گنگ کو علاقہ چکو…… جاتا ہے۔  نام سے موسوم کیا

 کے عہد تک اسے اعوان محل یاکبر اس لیے……  حاصل تھی یتمرکز

دعوت پر اسلام  آپ کی جاتا رہا۔ لاکھوں انسانوں نے نام سے موسوم کیا

 ۔ قبول کیا

ونہار،  علاقہ تلہ گنگ بھلور مارنکہ کہوٹ و علاقہ چکوال میں بھی آج

 ماولاد قیا آپ کی میں ہال وغیرل، اوڈھروچھابو ہ،جھامر منارہ، بھیں

 رئیس ینابنِ مولانا کرم الد مظہر حسین مولانا قاضی ہے۔ جن میں یرپز

 ادا کرتے رہے اور آج بھی یضہاسلام کا فر کے آبا و اجداد تبلیغ بھیں

 صاحبب کے فرزند مولانا محمد ظہور حسین مظہر حسین مولانا قاضی

اہم خدمات سر انجام دے  اسلام کے سلسل میں ظہر تبلیغاصاحب 

 اور تحریکِ خدام اہل السنت و الجماعت کے قائد و امیر ہیں۔ ۔ رہیں

 اولاد قطب شاہ ازواج و   

 زوجہ عائشہ  

سےآپ کے صاحبزادے عائشہ  یبیو کی شاہحیدر حضرت قطب 

آپ کے ساتھ  حضرت عبداللہ گولڑہ، حضرت محمد عرف کندلان بھی

تو  کی رسکونت اختیا یہاںد جب آپ نے جہاد تھے۔ دورانِ جہا یکشر

 ۔ راجہ نے آپ کے ہاتھ پر اسلام قبول کیا ہندو یکا

 زوجہ زینب  

 آپ کے ہاتھ پر قبول اسلام کیا بھیزینب  بیٹی یکا پھر اس کی اور

محمود،  ۔ جس سے آپ کے بیٹےگئیں ید عقد میںکے جس کے بعد آپ 

 ہوئے۔  اپید اور زمان علی رجہاں شاہ بختیا امیرکلگا ن،  ،مزمل علی

 زوجہ خدیجہ  

بطن سے تین بیٹے محمد علی، فتح علی، نجف علی اور ایک بیٹی ان کے 

 فاطمہ پیدا ہوئی۔ 

 زوجہ ام کلثوم  

ان کے بطن سے تین بیٹے کرم علی، بہادر علی، نادر علی اور ایک بیٹی 

 ہاجرہ پیدا ہوئیں۔ 

۔ یاآ وجود میں  شاہیاعوان قطب اولاد سے قبیلہ کی ںتمام بیٹو ان

رہا۔  پھیلتا ان کا فیض ن کے مختلف علاقوں میںاور اس علاقہ سے ہندوستا

مشعل  کی یترشد و ہدا سال تک اس علاقہ میں ۴۰ یباًآپ نے تقر

 ۔ روشن رکھی

سے  محمد حضرت محمد کندلان کے بیٹے شاہ کے بیٹےحیدر محمد قطب 

 میل یکطلحہ( گنگ سے امشہور شاخ نے تلہ )ایک  کی اعوان قبیلہ

نکہ  ۔ جو آج بھییاپر اپنا گھر بنا  ٹیلےیکامیں  ڈطرف چکوال رو مشرق کی

کے  شاخ نے بھیں یکا خاندان کی کہوٹ کے نام سے موسوم ہے۔ اسی

مظہر  حضرت مولانا قاضی یعنی کی رسکونت اختیا مقام پر علاقہ چکوال میں

صاحب نکہ  یننظام الدسے مولانا  صاحبب کے آبا و اجداد میں حسین

 ہوئے۔  یرم پزقیا میں چل کر بھیںکہوٹ سے 

مولانا  اولاد میں اور پھر ان کی ینمولانا صدر الد اولاد میں کی جن

ء ہے اور ۱۸۵۳ولادت  یختار ہوئے جن کی صاحب دبیری ینکرم الد

اور  ینء ہے۔ جو کہ اپنے دور کے بہت بڑے عالم د۱۹۴۶وفات  یختار

فتنہہ  کتابوں کے مصنف تھے اور پنجاپ میں ر کئیمناظرِ اسلام او

جس ہمت اور  میں لاور فتنہ رفض و بدعت کے استیصا مرزائیت

۔  مل سکتی نہیں نظیر ہے اس کی استقامت سے کام کیا

1

 

                                                      
1
مولانا قاضی کرم الدین صاحب کے تفصیلی حالات زندگی کا مطالعہ کرنے کے لیے آپ مولانا  

 مظہر حسین مولاناقاضی کے فرزندوں میں ینکرم الد مولانا

اکتوبر  ۲۰ت ولاد یختار اسلام کا پرچم بلند رکھا جن کی صاحب نے تبلیغ

 ۲۶وفات  یخھ ہے اور تار۱۳۳۲ یقعدہذ ۲۹بروز منگل مطابق  ۱۹۱۴

 ہے۔ مولانا قاضی ھ بروز پیر۱۴۲۴الحجہ  یذ ۳ء مطابق ۲۰۰۴ یجنور

کے  یوبنددارالعلوم د یونیورسٹی اسلامی عظیم ء کییشیاصاحب ا مظہر حسین

حمد حسن ا حضرت مولانا سید شخصیت عظیم فاضل تھے اور عالم اسلام کی

مسلک حقہ اہل  زندگی یپور راشد تھے۔ آپ نے اپنی کے خلیفہ مدنی

 صرف کی و اشاعت میں نصرت و حفاظت اور تبلیغ السنت و الجماعت کی

 میں فتنوں کے حاضر کے عظیم دور تصانیف عظیم یبڑ یاور بڑ
ّ
 لکھیں رد

 ۔ گی یںکر ہنماہیتک را یوںصد نسلوں کی جو ان شاء اللہ آنے والی

جس  تھی یرسکونت پز شاخ جھامرہ، کلرکہار میں یکا کی قبیلہ اعوان

 ہصاحب نے جھامر سپوت حضرت مولانا حافظ عبداللطیف یککے ا

اوڈھروال قصبہ جو  کے لیے تعلیم ینیکر کے د رسے ترکِ سکونت اختیا

استاذ  اور اپنے دور کے عظیم کر لی رکہ چکوال سے ملحقہ ہے سکونت اختیا

پا کر اُن کے حکم  سے فیض صاحب اوڈھروالی رعبدالشکوحضرت مولانا 

                                                                                                          

کا مطالعہ کریں جس کی پہلی جلد ‘‘ مولانا کرم الدین دبیر کی حیات خدمات’’سلفی کی تصنیف ر عبدالجبا

صفحات ہیں اور دوسری جلد ابھی زیر طبع ہے۔ ادارہ مظہر التحقیق  ۵۸۶شائع ہو چکی ہے جس کے 

 ملتان روڈ لاہور اس کے ناشر ہیں۔

تدریس و  تبلیغسے  یہاںاور پھر  یاکو اپنا مستقل گھر بنا وال ہیسے اوڈھر

 ۔ آج انُ کا فیضیاکر کے پھیلا رکرتے ہوئے قرآن کا نور حفاظ قرآن تیا

محمد حافظ حضرت مولانا  یکا اولاد میں ن کیہے۔ اہوا  پہنچا میں دنیا یپور

۔ اشرف غلام مصطفےٰ صاحب تھےحافظ صاحب تھے دوسرے  اشرف

صاحب ہوئے جو  ینبرھان الدحافظ حضرت مولانا  اولاد میںصاحب کی 

 فاضل تھے۔ بڑے عالم و کہ 

 اولاد میں غلام مصطفےٰ کیحافظ  کے دوسرے بھائیمحمد اشرف صاحب 

صاحب،   ہوئے جن کے فرزند حافظ عبدالمجیدصاحب عبدالرشید صوفی

حافظ محمد  ،حافظ عبدالحلیم ،حنف صاحب، حافظ عبدالوحید عبدالحمیدحافظ 

 ۔ صاحب ہیں حافظ عبدالحی ،سلیم منیب

 تبلیغ آج بھی اولاد اپنے اپنے انداز میں کی طرح محمد بن حنفیہ اس

 یعہاولاد کے ذر ان کی کا فیض المرتضیٰ ہے۔ اور حضرت علی اسلام کر رہی

 رہے گا۔  یتک جار متشاء اللہ قیاہے۔ اور ان  ینسل در نسل جار

 وال  ھرڈاعوان او حنفی  نسب عبدالوحید شجرہ 

1

عبدالوحید الحنف   (۳محمد ابوبکر بن )(۲بن ) علی محمد زبیر(۱) 

 ںمیا(۷بن ) ینبن شرف د(۶) بن عبدالحکیم(۵) بن عبدالرشید(۴)

بن  عبداللطیف(۱۰بن غلام مصطفےٰ بن )(۹محمد ) نیک(۸محمد بن )

 بن محمد نور (۱۳بن ) محمد اسمٰعیل(۱۲محمد فاضل بن )(۱۱)

 بن خان  ءاولیا(۱۶)بن خان  امیر(۱۵)بن  گل امیر(۱۴)

بن  یمالعرف کر یمکر(۱۹)بن خان  وڈھیر(۱۸)بن اگر خان (۱۷)

ر  علی(۲۳) بن مہر علی(۲۲)بن صادق (۲۱)بن جالب (۲۰)
ھ
سگ

بن  

بن مونڈ  عرف محمود علی(۲۶)بن دراب خان (۲۵)بن مہرند (۲۴)

ر  (۲۷)
ھ
سگ

بن  لمحمد عرف عید عید(۲۹)بن مسعود (۲۸)بن 

 بن  مہر علی(۳۲)بن سرخرو خان (۳۱)بن عطا محمد (۳۰)

 بن  علیمحمود (۳۵)بن  محمد علی(۳۴)بن  گوہر علی(۳۳)

 بن کلکان  مزمل علی(۳۷)بن  یعرف عد غلام علی(۳۶)

 بن طاہر (۴۰)بن عطاء اللہ (۳۹)بن شاہ حیدر قطب (۳۸)

بن آصف (۴۴)بن عمر (۴۳)بن  محمد(۴۲)بن  طیب(۴۱)

                                                      
1
ن ساکن کہوٹ سارنگ تحصیل تلہ گنگ اعوا بحوالہ کتاب معارف الاعوان موہلفہ محمد ریاض انوال 

 ضلع چکوال

6345

A



 124 

 

عبدالمنان (۴۶)بن بطل (۴۵)

1

عون عرف سکندر بن (۴۷بن )

الاکبر حنفیہ بن  محمد(۵۰)بن  علی(۴۹بن )عرف زبیر محمد (۴۸)

 (۵۳)ابو طالب عبد مناف بن  (۵۲)حضرت علی المرتضیٰؓ بن (۵۱)

بن  قصی(۵۶)بن  فعبد منا( ۵۵( ہاشم بن )۵۴عبدالمطلب بن )

بن  یلو(۶۰)بن کعب (۵۹مرہ بن )(۵۸ب بن )کلا(۵۷)

قب  بہ قر(۶۲غالب بن )(۶۱)
مل
ل

 یشفہر ا

2

 

سے حضرت  اولاد میں کی حنفیہالاکبر محمد  کی المرتضیٰ علی حضرت

خاندانِ غلامان اور  یہ،خاندانِ غزنو زن قبیلہ شمشیر یہشاہ کا حیدر قطب 

 شجاعت دِ ہو کر دا یکشر خاندان تعلق تک حق و باطل کے معرکوں میں

 شاعر چندر بردا اپنے راجہ کی یراج کا دربار یرہا۔ چناں چہ راجہ پرتھو یتاد

 … …کرتا ہے  نبیا یوں شکست کا حال اپنے اشعار میں

محمود  ین،معز الد اور مجاہد نامی یاچڑھ آ ینشہاب الد پر غنیم راجہ’’

    ہوغیر رگولڑہ کندلان اور بختیا

ت

پر  یتلونڈ میں آ گئے اور تھان

                                                      
1
۔ ناشر ادارہ تحقیق الاعوان پوسٹ ۳۸۰بحوالہ تاریخ علوی اعوان مؤلفہ محبت حسین اعوان ص 

 صدر کراچی۔  ۸۸۳۵بکس 
2
پر محبت حسین اعوان نے یہ شجرہ حضرت علی سے قطب حیدر شاہ تک  ۳۸۱تاریخ علوی اعوان ص 

بن علی المرتضیٰؓ  کا شجرہ نسب حمرۃ النساب از علامہ ابن حزم اندلسی )ولادت کبر محمد بن علی بن محمد الا

 ۶۲سے  ۳۸ھ( میں  بھی مرقوم ہے اس لیے مستند شجرہ نسب قرار دیا گیا ہے۔ ۴۵۶ھ، وفات ۳۸۴

 تک تاریخ مسعودی میں موجود ہیں۔ 

۔ اور پھر مسلمانوں ۔ اور راج مسلمانوں کا ہو گیاہوئی یبھار لڑائی

 ۔ اور آدھے مجاہد مذکور اسینے مسلمانانِ لاہور سے راج لے لیا

اثنا   قلعہ زن ہو گئے۔ اور اسی یہاںسال الٹے پھر گئے اور آدھے 

گ پھر سے اکثر لو یمقد ینآ گئے۔ اور د فقراء اسلام بھی کئی میں

 گئے۔ 

 لکھا ہے کہ:  مخزن ہند میں تاریخ

د  آمد سہ زنان ہند درعقد  میر یندکہکو

ت

 ئ
قطب نام شخصے از  بغداد اوپ ہ

شد۔   ربسیانسل  یشاںآوردہ بودند دا از ا

1

 

کے نام سے معروف  یاولاد عموماً سادات علو کی المرتضیٰ علی حضرت

اولاد  کی و حسینؓ سادات کا لقب صرف حضرت حسنؓ  ہے بعد  میں رہی

 ،کے علاوہ شیخ اولاد اپنے آپ کو سید یمخصوص ہوا اور دوسر کے لیے

 اعوان، ملک اور کہوٹ کے القاب سے مشہور کرتی یشی،قر ،ہاشمی ،میر

 ۔ رہی

بزرگ نواب  یککے ا یششاخ کہوٹ قر یلیذ اعوان کی قبیلہ ٭

 راجہ سائیں کافر یکا گئے۔ راستہ میں دہلی تعلق کے عہد میں وزفیر ،علی

 حکومت انہیں کی بادشاہ نے علاقہ دھنی ی۔کو شکست د لکوٹسیا پال والی

طرف موجود  جنوب کی آٹھ میل یباً سے تقر۔ آپ نے چکوال شہرسونپی

                                                      
1
 ۔ ۱۲۳تاریخ مخزن ہند مصنفہ منشی  ہنومان پرشاد ص 

 اکٹھا کر کے شاہاں دہلی اور علاقہ کا مالیہ کیا مقیا یککے نزد مال یارو موضع 

 حکومت کرتے رہے۔ یہاںرہے اور  کو بھیجتے

ان شجرہ جات کے شائع کرنے کا مقصد یہ ہے کہ عصر حاضر   نوٹ

، کے علم میں آئیں الحروفراقم کے اکابرین کے بارے میں جو معلومات 

 وہ محفوظ ہو جائیں۔

اپنے دعا ہے کہ اللہ تعالیٰ ہمیں قرآن و سنت کی تعلیمات کے مطابق 

رضا نصیب عمل کی توفیق عطا فرمائے اور اپنی اکابرین کے نقشِ قدم پر 

لہٖ و اصحابہ و سلمکرے۔ 
ّٰ
مین بجاہ النبی الکریم صلی اللہ علیہ و ا

ٓ
 ۔ ا

 ّ
ٰہ

 لِّل
ُ

مْد
َ

ح
ْ
اوَال

ا
ا وَ سَرْمَد ائمّا

َ
بّیٰہّٖ د

َ
ی ن

ہ
 عَل

ُ
م

َ
لا

َ
وۃ وَالسٰ

ہ
ل

َ
ا وَالصٰ خّرا

ہ
 ا

َ
 وٰ

ا
لً

َ
وٰ

َ
  ا

 خادم اہلسنّت

 ؒی الحنفعبدالوحید  حافظ

 ساکن اوڈھروال )تحصیل و ضلع چکوال(

 المبارک ء جمعۃ۲۰۱۴نومبر  ۲۱ھ ۱۴۳۶م الحرام محر ۲۷

   ٭٭٭٭

